
Útdráttur 

 
Greining þroskafrávika er mikilvæg undirstaða þess að hægt sé að veita börnum 
með þroskafrávik aðstoð eins snemma á ævinni og mögulegt er. Fagmenn hafa á 
undanförnum árum reitt sig í auknum mæli á mat foreldra í þessum tilgangi, þar 
sem fyrirlagnir prófa eru tímafrekar og kostnaðarsamar og matslistar fyrir foreldra 
því hagkvæmur kostur. Til að réttlæta notkun upplýsinga frá foreldrum í 
þroskamati er nauðsynlegt að staðfesta réttmæti þeirra. Í rannsókninni svöruðu 
foreldrar 50 barna á aldrinum 35-38 mánaða Smábarnalistanum. Listinn er 
staðlaður á Íslandi og í honum eru 144 staðhæfingar um mál- og hreyfiþroska 
barna á aldrinum 15-38 mánaða. Átta undirpróf WPPSI-RIS

 og eitt undirpróf 
McCarthy þroskaprófsins voru í kjölfarið lögð fyrir börnin á leikskólum þeirra. 
Svör mæðra og feðra voru borin saman við niðurstöður úr einstaklingsprófunum 
auk þess sem samanburður var gerður á mati mæðra og feðra. Mat mæðra á 
þroska barna sinna er að meðaltali hærra en mat feðra á þroska barnanna. 
Marktækur munur var á mati mæðra og feðra á undirprófinu Tal (t = 2,15 , p = 
0,04). Samræmi í mati foreldranna var miðlungs eða gott (frá r = 0,53 til r = 0,64). 
Fylgni milli mats foreldra og einstaklingsprófa var í ágætu samræmi við það sem 
búist var við, en samleitin fylgni var betri hjá feðrum en mæðrum og 
sundurgreinandi fylgni var betri hjá mæðrum en feðrum. Gerður var samanburður 
með pöruðu t-prófi á meðaltölum WPPSI-RIS og meðaltölum mæðra á 
Smábarnalistanum annars vegar, og meðaltölum feðra á Smábarnalistanum hins 
vegar. Marktækur munur var á mati mæðra á Fínhreyfingum og undirprófinu 
Myndflötum á WPPSI-RIS (t = -2,01, p = 0,05). Marktækur munur var á mati feðra 
á Fínhreyfingum og einstaklingsprófunum Hlutaröðun (t = 2,5, p = 0,02) og 
Litaflötum (t = 2,6, p = 0,02). Í heildina virðast mæður og feður meta börn sín á 
svipaðan hátt, svo eðlilegt væri að feður tækju þátt til jafns við mæður í mati á 
þroska barna þeirra. Til að hægt sé að gera það með góðu móti væri gott fyrsta 
skref að útbúa sérstök norm fyrir feður á Smábarnalistanum. 

Abstract 

 
Early identification of children with developmental problems is of key importance 
for their future well-being. Compared to individually administered tests parent-
report measures are both time and cost effective, and have proven to be accurate 
measurements. Thus over the past few years, parents have become key informants 
for detecting developmental problems in children. In the present study parents of 
50 children, aged 35-38 months, answered the Toddler Development Inventory. 
The inventory consists of 144 questions, is standardized for mothers and is used to 
evaluate speech- and motor development of children from 15-38 months. Eight 
subtests from the WPPSI-RIS and a motor test from McCarthy were administered 
to each child. Mothers’ and fathers’ results were compared to individual test 
results, also fathers’ results were compared to mothers’ results. Mothers tend to 
rate childrens’ development more advanced than fathers and the difference was 
significant for the subtest Speech (t = 2,15 , p = 0,04). Inter-parent correlation was 
medium to high (r = 0,53 to r = 0,64) on all subtests. Correlation between the 
parents’ ratings and the individual tests was in moderate agreement to what was 
expected. Convergent correlation was higher for fathers than mothers and 
divergent correlation was higher for mothers than fathers. The difference in 
mothers’ ratings and individual tests was significant between Fine motor skills 
and Geometric design (t = -2,01, p = 0,05). The difference in fathers’ ratings and 
individual tests was significant between Fine motor skills and Object assembly (t 
= 2,5, p = 0,02) and between Fine motor skills and Block design (t = 2,6, p = 
0,02). Overall, there doesn’t seem to be a big difference in mothers’ and fathers’ 
ratings of their childrens’ abilities. Thus it seems reasonable to involve fathers as 
much as mothers in the assessment of their childrens’ development. Separate 
norms for fathers on the Toddler Development Inventory would help make the 
assessment more accurate. 

Þroskafrávik geta verið margvísleg og vísar orðið til þess þegar barn hefur ekki náð 

sama þroska og jafnaldrar þess á ákveðnu sviði. Orðið hefur verið notað um ýmis frávik og 

má þar nefna námsörðugleika, frávik í tali, frávik í vitsmunaþroska, líkamlega fötlun og 

heyrnar- eða sjónskerðingu (Sonnander, 2000). 

Erfitt getur reynst að greina þroskafrávik þar sem þau geta verið væg og illa 

aðgreinanleg frá eðlilegum þroska. Þroskaferlið er breytilegt frá einu barni til annars og frávik 

í þroska fylgja eðlilegu þroskaferli. Þannig er yfirleitt ekki hægt að koma auga á þroskafrávik 

fyrr en tiltekin færni ætti að vera komin fram hjá barni, t.d. væri erfitt að greina frávik í 

málþroska hjá ársgömlu barni þar sem málþroski er almennt stutt kominn hjá börnum á þeim 

aldri (Glascoe, 2000a). Sama hvert frávikið er, skiptir máli að greina það snemma á ævi 

barnsins þar sem snemmtæk íhlutun getur skipt sköpum fyrir framtíð þess (Glascoe, 2000b; 

Rydz, Shevell, Majnemer og Oskoui, 2005; Sonnander, 2000). Hægt er að hafa áhrif á þroska 

barna með ýmsu móti þegar frávik greinast snemma, t.d. með því að auðga umhverfi barnsins 

og kenna foreldrum áhrifaríkar aðferðir til að efla þroska (Glascoe, 2000a). 

Skimun er skipulögð leit að ástandi eða frávikum sem eru til staðar þegar leitin fer fram. 

Hún getur einnig verið forspá um vanda sem ekki er kominn fram, en birtist síðar á ævi 

barnsins. Dæmi um þetta er forspá um lestrarerfiðleika hjá ólæsum leikskólabörnum. Bendi 

niðurstöður skimunar til þess að frávik sé til staðar er þörf á frekara mati eða greiningu (Einar 

Guðmundsson, 1999; Rydz o.fl., 2005; Sonnander, 2000). Með því er átt við ítarlegt mat sem 

framkvæmt er af fagmönnum á hverju sviði fyrir sig (Einar Guðmundsson, 1999). Þá á 

almennt við að upplýsinga er aflað á fleiri en einn hátt og frá fleiri en einum aðila, t.d. með 

greindarprófi, málþroskaprófi eða hreyfiprófi sem lögð eru fyrir barnið sjálft, viðtölum við 

foreldra og barn og atferlislistum sem lagðir eru fyrir foreldra og kennara (Einar 

Guðmundsson, 1996; Glascoe og Dworkin, 1995; Mash og Hunsley, 2007, Sattler, 2008). 

Ung- og smábarnavernd heilsugæslunnar gegnir því hlutverki á Íslandi að fylgjast með 

þroska barna frá fæðingu til sex ára aldurs. Fyrstu vikurnar af ævi barnsins er foreldrum boðið 

uppá heimavitjanir og síðar í skoðanir á heilsugæslustöðina í sínu nærumhverfi. Tilgangur 

þessara heimavitjana og skoðana er að fylgjast með vitsmuna- og tilfinningaþroska barnsins, 

ásamt félagslegum og líkamlegum þroska þess. Þessi þjónusta er valfrjáls, en það að hún sé í 

boði dregur verulega úr líkum á því að fjölskyldur sem þurfa á aðstoð að halda, fari á mis við 

hana. Þau skimunartæki sem notuð eru hjá ung- og smábarnavernd eru Parents’ evaluation of 

developmental status (PEDS) og BRIGANCE matstækin. PEDS er 10 atriða spurningalisti um 

þroska og hegðun barna, sem hægt er að leggja fyrir foreldra frá fæðingu barns til 8 ára 

aldurs. Listinn hefur ekki verið staðlaður hér á landi, en hann hefur sýnt gott samræmi við 

stytta útgáfu af WPPSI-RIS vitsmunaþroskaprófinu. BRIGANCE er safn þroskamatstækja fyrir 

tveggja til sjö ára börn, og eru mismunandi tæki notuð eftir aldri barnsins. Ýmis verkefni eru 

lögð fyrir barnið af fagaðila og tekur prófið til fín- og grófhreyfinga, almennrar þekkingar og 

máls, auk fleiri þátta (Landlæknisembættið, 2013).  

Íslenski þroskalistinn er matstæki sem er mikið notað, bæði sem skimunartæki og til 

nánari greiningar þroskafrávika hjá þriggja til sex ára börnum (Einar Guðmundsson og 

Sigurður J. Grétarsson, 1997). Á sumum leikskólum er Íslenski þroskalistinn lagður fyrir 

mæður allra fjögurra ára barna til að skima fyrir þroskafrávikum, og á öðrum leikskólum er 

listinn aðeins lagður fyrir ef upp koma grunsemdir um frávik tiltekins barns (Una 

Rúnarsdóttir, 2013). Smábarnalistinn er sambærilegur Íslenska þroskalistanum og er notaður 

fyrir börn á aldrinum 15-38 mánaða. Eins og Íslenski þroskalistinn er hann hentugur bæði til 

skimunar og nánari greiningar þroskafrávika (Einar Guðmundsson og Sigurður J. Grétarsson, 

2005). 

Upplýsingar foreldra um þroska barna sinna 

Foreldrar eru yfirleitt ekki nákvæmir heimildarmenn þegar þeir eru spurðir út í almenn 

atriði varðandi þroska barna sinna, aftur í tímann (Brekstad, 1966). Þegar meta á þroska barns 

er þó mjög gagnlegt að fá upplýsingar frá foreldrum, þar sem þeir hafa reynst góðir 

heimildarmenn um samtímaatferli sem tengist þroska barna þeirra (Einar Guðmundsson og 

Sigurður J. Grétarsson, 2005). Samkvæmt Glascoe (2000a) eru flestir foreldrar færir um að 

veita réttar upplýsingar um þroska barna sinna óháð félags- og fjárhagslegri stöðu, 

landfræðilegri staðsetningu eða líðan foreldra, að því þó gefnu að spurningarnar séu vel 

samdar.  

Þar sem erfitt getur reynst að leggja formleg þroskapróf fyrir ung börn, koma 

upplýsingar frá foreldrum að sérstaklega góðum notum í þeim tilfellum. Mat foreldra byggist 

á mörgum athugunum yfir lengri tíma í náttúrulegu umhverfi barnsins, sem hefur óneitanlega 

ákveðna kosti umfram stutta athugun fagmanns í aðstæðum sem eru barninu ókunnar (Einar 

Guðmundsson og Sigurður J. Grétarsson, 1997; Feldman o.fl., 2000). Spurningalistar sem 

foreldar svara eru því bæði þægileg og mun hagkvæmari leið en einstaklingsprófanir, til að 

afla upplýsinga um þroska barna (Flamant o.fl., 2011; Rydz o.fl., 2005). Í flestum tilfellum er 

ætlast til þess að mæður svari spurningalistum um þroska barna sinna, þar sem þær hafa 

reynst nákvæmari upplýsingagjafar en feður (Einar Guðmundsson og Sigurður J. Grétarsson, 

2005). Með tilliti til þessa hefur verið lagt til að höfundar slíkra lista útbúi sérstök norm fyrir 

mæður og sérstök norm fyrir feður til að bæta notagildi upplýsinganna (Gudmundsson og 

Gretarsson, 2009). Þá hefur einnig verið mælt með því að nota besta skor nokkurra 

matsmanna, þ.e. að nokkrir heimildarmenn séu fengnir til að svara sama spurningalista um 

barnið og besta skor gildi fyrir hverja spurningu (Cepanec, Lice og Šimleša, 2012; De 

Houwer, Bornstein og Leach, 2005). Þá komast Chung og félagar (2011) að þeirri niðurstöðu 

í rannsókn sinni að forspárgildi foreldra sé misgott eftir því að hverju áhyggjur þeirra beinist. 

Þannig séu foreldrar líklegri til að bera kennsl á vandamál tengd mál- og hreyfiþroska, heldur 

en vandamál tengd vitsmunaþroska, seinkun í almennum þroska og hegðunarvandamál. 

Samkvæmt Glascoe (2003) eru áhyggjur foreldra af þroska barna þeirra áreiðanlegri eftir að 

börnin hafa náð fjögurra og hálfs árs aldri, þar sem margvíslegar áhyggjur eru algengar fyrir 

þann aldur, án þess að fótur sé fyrir þeim.  

Þegar þroskamat er gert er mikilvægt að styðjast við góð og gild matstæki og þar skiptir 

réttmæti höfuðmáli. Réttmæti matstækis vísar til þess að það meti það sem því er ætlað að 

meta. Til að ganga úr skugga um að réttmæti matstækis sé viðunandi, eru gerðir samanburðir 

við önnur matstæki sem þegar hafa sýnt gott réttmæti. 

Munur á mati mæðra og feðra á þroska barna sinna 

Eins og fram hefur komið er yfirleitt leitað til mæðra þegar til stendur að framkvæma 

þroskamat á barni, þar sem þær virðast gefa réttari upplýsingar. Mæður meta börn oftast 

örlítið lengra komin í þroska en feður, en erfitt getur reynst að segja til um hvort matið er nær 

raunveruleikanum. Þessi munur er þó í flestum tilfellum lítill og samræmi í mati foreldranna 

miðlungs eða gott (Cepanec, Lice og Šimleša, 2012; Gudmundsson og Gretarsson, 2009).  

Í Schroeder, Hood og Hughes (2010) kemur fram að mat foreldra sé líklegra til að vera 

eins þegar þau hafa ástæðu til að telja að eitthvað geti verið að. Þannig sé líklegra að foreldrar 

meti barn með frávik eins, heldur en barn sem ekki er með frávik. Í niðurstöðum rannsóknar 

þeirra kemur fram að munur á mati foreldra fari eftir því hverskonar hegðun verið er að meta. 

Samræmið sé betra þegar foreldrar meti ytri þætti eins og hegðunarvanda, en verra þegar þeir 

meti innri þætti eins og kvíða eða þunglyndi. Mikill munur á mati foreldra á sama barni eru 

mikilvægar upplýsingar út af fyrir sig og getur gefið til kynna vanda hjá foreldrum sem 

nauðsynlegt er að vinna með (Schroeder, Hood og Hughes, 2010). Slíkar upplýsingar geta þó 

einnig flækt matið (Cepanec, Lice og Šimleša, 2012). Í rannsókn Cepanec o.fl. (2012) kom 

fram að í 10-15% tilfella var svo mikill munur á mati foreldra að þeir mátu barnið sitthvoru 

megin við viðmið. Í þeim tilfellum var algengara að faðir mæti barn undir viðmiði, sem er í 

samræmi við það að feður meta börn sín yfirleitt styttra komin í þroska en mæður. Norm 

flestra þroskaprófa eru stöðluð í úrtökum mæðra, og því ekki að undra að svör mæðra 

samræmist þeim betur. Þetta þarf ekki að þýða að feður meti börnin rangt, því ef til væru 

sérstök norm fyrir feður, fengist líklega betra samræmi en þegar svör þeirra eru borin saman 

við norm mæðra.  

Samræmi í mati foreldra og fagaðila á þroska barna 

Rannsóknir á samanburði á mati mæðra á þroska barna sinna og mati fagaðila með 

einstaklingsfyrirlögnum, hafa sýnt ágætis samræmi (Einar Guðmundsson, Guðrún 

Ásgeirsdóttir og Sigurður J. Grétarsson, 2001; Einar Guðmundsson, Sigurður J. Grétarsson og 

Aðalbjörg Karlsdóttir, 2000; Einar Guðmundsson, Sigurður J. Grétarsson og Sólveig 

Norðfjörð, 2003; Glascoe, 2000b; Gudmundsson og Gretarsson, 1993). Niðurstöður 

rannsóknar Lin og félaga (2011) sýndu gott samræmi á milli foreldra og fagaðila hvað varðar 

almennan þroska og hreyfiþroska, en lakara samræmi hvað varðar vitsmuna- og málþroska. Í 

þversniðsrannsókn Dinnebeil og Rule (1994) skoðuðu þær 23 samanburðarrannsóknir á mati 

foreldra og fagaðila á þroska barna. Niðurstöður rannsóknarinnar sýndu almennt háa jákvæða 

fylgni á milli mats foreldra og fagaðila á þroska barna. Aðferðarfræðin hafði auðvitað sitt að 

segja og var fylgnin mest þegar foreldrar og fagaðilar mátu sömu hegðun barnanna, með 

sömu matstækjum í sömu aðstæðum. 

McArthur communicative development inventory (CDI) 

CDI málþroskalistinn var fyrst þróaður fyrir enskumælandi börn árið 1993 og hefur 

síðan þá verið þýddur og staðfærður í mörgum löndum, þar á meðal á Íslandi (Elín Þöll 

Þórðardóttir, 1998). Tilgangur listans er að afla upplýsinga um skilning 8-30 mánaða barna á 

móðurmáli sínu og notkun þeirra á því (Fenson o.fl., 2000). Fullyrðingarnar lúta að orðum og 

setningum sem foreldrar telja börnin sín skilja og/eða nota, bendingum sem börnin nota og 

flóknari atriðum eins og réttri notkun beyginga og falla (Elín Þöll Þórðardóttir, 1998).  

Listinn hefur verið notaður mikið víða um heim, bæði í rannsóknum og sem klínískt 

mælitæki og hafa ýmsar rannsóknir sýnt fram á notagildi hans við að lýsa færni barna í 

móðurmáli sínu. Þá hefur listinn verið notaður til að finna og rannsaka þau börn sem eru langt 

á eftir jafnöldrum sínum í málþroska um tveggja ára aldur (Heilmann, Weismer, Evans og 

Hollar, 2005). Feldman og félagar (2000) settu fram gagnrýni á CDI listann í kjölfar 

rannsóknar sinnar á próffræðilegum eiginleikum hans fyrir eins og tveggja ára börn. 

Samkvæmt þeim er listinn góður til að lýsa þroskaferli móðurmáls hjá börnum á aldrinum 10-

27 mánaða og því vel hægt að styðjast við hann við þróun kenninga. Hins vegar telja þau að 

fara þurfi varlega í að nota hann í öðrum tilgangi og leggja sérstaka áherslu á að varúðar sé 

gætt þegar skima á fyrir frávikum í málþroska hjá ársgömlum börnum. Höfundar listans svara 

þessari gagnrýni með því að benda á mikinn einstaklingsmun á máltöku barna á þessum aldri. 

Mögulega sé málfærni ekki nægilega þroskuð hjá börnum almennt við eins árs aldur til að 

hægt sé að meta hana, hvort sem það sé gert með þessu mælitæki eða öðru. Með tilliti til þessa 

geti verið að ekki sé raunhæft að búast við hárri fylgni á milli ákveðinna breyta, t.d. bendinga 

við 12 mánaða aldur og málfærni við 24 mánaða aldur (Fenson o.fl., 2000). 

Í grein sinni frá 2005 segja Heilmann og félagar frá því að niðurstöður listans hafi háa 

fylgni við beint mat og geti réttilega greint frávik í málþroska við tveggja og hálfs árs aldur. 

Þau telja listann einnig vera vænlegan kost í þeim aðstæðum sem ekki er raunhæft að meta 

hvert barn beint, t.d. í stórum rannsóknum og skimunum.  

Orðaskil er stöðluð og staðfærð útgáfa af CDI sem kom út hér á landi árið 1998 (Elín 

Þöll Þórðardóttir, 1998). Prófið er ætlað foreldrum barna á aldrinum eins og hálfs til þriggja 

ára, en það mælir orðaforða barnanna og hversu vel þau ráða við beygingakerfi og 

setningagerð. Prófið er í tveimur hlutum, fyrri hlutinn skiptist í tvo kafla, sá síðari skiptist í 

fimm kafla og hver kafli metur ákveðið færnisvið. Orðaskil er til í tveimur útgáfum; í fullri 

lengd sem aðeins er ætluð talmeinafræðingum, og í styttri útgáfu sem er ætluð öðru fagfólki 

sem kemur að þroskamati barna. Styttri útgáfan nýtist vel til skimunar. 

Réttmæti pófsins var athugað með því að bera niðurstöður þess saman við niðurstöður 

annars konar málþroskamælinga. Samkvæmt þeim samanburði er réttmæti prófsins hátt 

(Thordardottir og Weismer, 1996). Við stöðlun prófsins var gætt að því að í úrtakinu væru 

aðeins börn sem gætu talist dæmigerð í málþroska og öðrum þroska. Niðurstaða prófsins er 

gefin upp í stigum og borin saman við árangur jafnaldra úr stöðlunarúrtakinu. Aldursviðmið 

eru kynjaskipt.  

Íslenski þroskalistinn  

Íslenski þroskalistinn er frumsaminn hérlendis og staðlaður í úrtaki 1120 mæðra á öllu 

landinu. Hann samanstendur af 208 staðhæfingum um mál- og hreyfiþroska barna á aldrinum 

þriggja til sex ára, sem svarað er á þriggja punkta kvarða; Já (á oft eða alltaf við), Á stundum 

við, Nei (á aldrei við). Þar sem stöðlunarúrtakið samanstóð eingöngu af mæðrum er gert ráð 

fyrir að mæður svari listanum. Staðhæfingar listans skiptast á sex undirpróf, en þrjú þeirra 

mynda saman málþroskaþátt (Hlustun, Tal og Nám) og hin þrjú mynda hreyfiþroskaþátt 

(Grófhreyfingar, Fínhreyfingar og Sjálfsbjörg). Mælitölurnar eru útbúnar sérstaklega fyrir 

stúlkur og sérstaklega fyrir drengi og segja til um hvar barnið er statt í þroska miðað við sína 

jafnaldra. Almennt meta mæður þroska stúlkna meiri en þroska drengja, svo ef ekki væri fyrir 

kynbundin norm fengju stúlkur almennt hærri mælitölur en drengir. Mælitölurnar eru 

samanburðarhæfar óháð aldri. Mælitölur eru reiknaðar fyrir Þroskatölu, sem er heildartala 

listans, þættina tvo og undirprófin sex. Meðalatal mælitalna undirprófa er 50 og staðalfrávik 

10 og meðaltal mælitalna þátta og þroskatölu er 100 og staðalfrávik 15 (Einar Guðmundsson 

og Sigurður J. Grétarsson, 1997). 

Áreiðanleiki og réttmæti. Til að hægt sé að styðjast við niðurstöður matstækis er 

nauðsynlegt að upplýsingar um áreiðanleika og réttmæti liggi fyrir. Áreiðanleiki segir til um 

nákvæmni niðurstaðna en réttmæti segir til um hversu vel mælitækið metur það sem það á að 

meta. Höfundar Íslenska þroskalistans hafa í gegnum tíðina lagt mikla áherslu á söfnun 

upplýsinga um áreiðanleika og réttmæti listans. Við stöðlun Íslenska þroskalistans voru alfa 

áreiðanleikastuðlar reiknaðir fyrir undirpróf, þætti og þroskatölu fyrir alla aldurshópa beggja 

kynja. Áreiðanleiki allra undirprófa er viðunandi, í flestum tilvikum yfir 0,80. Áreiðanleiki 

þroskatölu og þátta er almennt hár, í flestum tilvikum yfir 0,90 og aldrei lægri en 0,85 (Einar 

Guðmundsson og Sigurður J. Grétarsson, 1997). Nákvæmni mælitalna listans jafnast því á við 

nákvæmni góðra þroskaprófa sem lögð eru fyrir börnin sjálf (Einar Guðmundsson, Guðrún 

Ásgeirsdóttir og Sigurður J. Grétarsson, 2001). 

Réttmæti er ekki síður mikilvæg forsenda fyrir notkun matstækis, en mælitæki getur 

ekki verið réttmætt sé áreiðanleiki ekki viðunandi. Íslenski þroskalistinn var staðlaður á 

grunni upplýsinga um inntaksréttmæti, viðmiðsréttmæti og hugsmíðaréttmæti.  

Inntaksréttmæti vísar til þess að staðhæfingar listans tengist þroska barna. Við samningu 

listans voru staðhæfingar staðlaðra og vel þekktra þroskaprófa hafðar til hliðsjónar, en einnig 

stuðst við bækur um þroska barna, rannsóknir og reynslu höfunda af vinnu með börnum og 

foreldrum þeirra. Við atriðagreiningu var tekin ákvörðun um að fella út þær staðhæfingar sem 

áttu meira sameiginlegt með staðhæfingum annars undirprófs en staðhæfingum þess 

undirprófs sem þær áttu að tilheyra. Einnig hefði verið hægt að færa staðhæfingarnar á milli 

undirprófa, en þá er hætta á að inntaksréttmæti minnki. Með þessu var inntaksréttmæti 

undirprófanna því markvisst aukið (Einar Guðmundsson og Sigurður J. Grétarsson, 1997). 

Viðmiðsréttmæti vísar til þess að mat mæðra á þroska barna sinna tengist niðurstöðum 

þroskaprófa sem lögð eru fyrir börnin. Viðmiðsréttmæti listans hefur verið athugað með 

samanburði við ýmis þroskapróf. Má þar nefna Griffith þroskaprófið (Einar Guðmundsson og 

Sigurður J. Grétarsson, 1991), McCarthy þroskaprófið (Gudmundsson og Gretarsson, 1993), 

TOLD-2P málþroskaprófið (Einar Guðmundsson, Sigurður J. Grétarsson og Aðalbjörg 

Karlsdóttir, 2000) og málpróf WPPSI-RIS (Einar Guðmundsson, Guðrún Ásgeirsdóttir og 

Sigurður J. Grétarsson, 2001). Í þessum samanburðum kom fram samleitin og 

sundurgreinandi fylgni undirprófa og þátta listans við hliðstæð undirpróf og þætti 

samanburðarprófanna (Einar Guðmundsson, Guðrún Ásgeirsdóttir og Sigurður J. Grétarsson, 

2001).  

Hugsmíðaréttmæti vísar til þess að þáttagerð eða uppbygging listans standist 

raunprófanir. Hugsmíðaréttmæti Íslenska þroskalistans hefur verið athugað með 

þáttagreiningu á undirprófum hans í nokkrum óháðum gagnasöfnum. Niðurstöður þeirra 

athugana benda til þess að þrjú undirpróf listans meti hreyfiþroska (Grófhreyfingar, 

Fínhreyfingar og Sjálfsbjörg), og hin þrjú undirprófin meti málþroska (Hlustun, Tal og Nám). 

Þó telst staða undirprófsins Fínhreyfinga nokkuð óskýr, þar sem það hleður á báða þætti 

listans (Einar Guðmundsson, Guðrún Ásgeirsdóttir og Sigurður J. Grétarsson, 2001; Einar 

Guðmundsson og Sigurður J. Grétarsson, 1997).  

Þegar reynsla var komin á notkun Íslenska þroskalistans og ljóst að próffræðilegir 

eiginleikar hans eru góðir, var ákveðið að búa til sambærilegan lista fyrir yngri börn, 

Smábarnalistann (Einar Guðmundsson og Sigurður J. Grétarsson, 2005). 

Smábarnalistinn 

Smábarnalistinn er sjálfstætt framhald af Íslenska þroskalistanum og hefur sambærilegt 

notagildi, hann nýtist til að skima og greina þroskafrávik hjá börnum á aldrinum 15-38 

mánaða. Smábarnalistinn er frábrugðinn Íslenska þroskalistanum að því leyti að í honum eru 

aðeins fimm undirpróf, undirprófið Nám er ekki til staðar. Listinn er saminn hér á landi og 

staðlaður í úrtaki 1132 mæðra á landinu öllu. Hann samanstendur af 144 staðhæfingum um 

mál- og hreyfiþroska barna, og svara mæður staðhæfingunum á þriggja punkta kvarða; Já (á 

oft eða alltaf við), Á stundum við, Nei (á aldrei við). Eins og í Íslenska þroskalistanum, er gert 

ráð fyrir að mæður svari listanum þar sem rannsóknir hafa sýnt að svör þeirra eru nákvæmari 

en svör feðra og því byggjast normin á svörum mæðra. Smábarnalistinn samanstendur af 

fimm undirprófum. Þrjú undirprófanna mynda saman hreyfiþroskaþátt (Grófhreyfingar, 

Fínhreyfingar og Sjálfsbjörg) og hin tvö mynda saman málþroskaþátt (Hlustun og Tal). 

Mælitölur listans eru samanburðarhæfar óháð aldri og kyni, en sérstök norm eru fyrir stúlkur 

og sérstök norm fyrir drengi. Mælitölur eru reiknaðar fyrir Þroskatölu, sem er heildartala 

listans, þættina tvo og undirprófin sex. Meðalatal mælitalna undirprófa er 50 og staðalfrávik 

10 og meðaltal mælitalna þátta og þroskatölu er 100 og staðalfrávik 15 (Einar Guðmundsson 

og Sigurður J. Grétarsson, 2005). 

Áreiðanleiki og réttmæti. Höfundar Smábarnalistans lögðu mikla áherslu á rannsóknir á 

áreiðanleika og réttmæti listans við gerð hans, enda er mælitæki gagnslaust án þessara þátta. 

Reiknaðir voru alfa áreiðanleikastuðlar fyrir undirpróf, þætti og þroskatölu fyrir alla 

aldurshópa beggja kynja. Áreiðanleiki allra undirprófa listans er hár, yfirleitt yfir 0,80. 

Áreiðanleiki allra þátta og þroskatölu er hár, aldrei undir 0,83 og yfirleitt hærri en 0,90. Til að 

matstæki sé nothæft er áreiðanleiki nauðsynleg forsenda, en ekki nægjanleg því réttmæti þarf 

einnig að vera gott (Einar Guðmundsson og Sigurður J. Grétarsson, 2005).  

Inntaksréttmæti. Smábarnalistinn var saminn á sama hátt og Íslenski þroskalistinn, enda 

tilgangurinn með honum sá sami. Tekið var mið af útbreiddum og þekktum þroskaprófum við 

samningu staðhæfinga og skilgreiningu undirprófanna fimm. Upphaflega áttu undirprófin að 

vera sex eins og í Íslenska þroskalistanum, en sjötta prófið átti að meta samskiptahæfni. Við 

próffræðivinnu komu út fimm undirpróf þar sem engin atriði fullnægðu skilyrðum til að 

mynda undirprófið Samskiptahæfni. Sérstaklega var hugað að inntaksréttmæti við 

atriðagreiningu listans, og voru þau atriði sem áttu meira sameiginlegt með öðru undirprófi en 

því sem þær áttu að tilheyra, felld út. Þetta var gert frekar en að láta tölfræðilega greiningu 

ráða staðsetningu staðhæfinga með því að færa þær á milli undirprófa. Á þennan hátt var 

markvisst unnið að því að auka inntaksréttmæti undirprófa (Einar Guðmundsson og Sigurður 

J. Grétarsson, 2005). 

Viðmiðsréttmæti. Hingað til hefur ein rannsókn verið gerð á viðmiðsréttmæti 

Smábarnalistans (Sólveig Norðfjörð, 2003). Í þeirri rannsókn var sundurgreinandi og 

samleitin fylgni athuguð og notast við samanburð við McCarthy þroskaprófið (McCarthy, 

1972). Niðurstöðurnar styrktu að hluta viðmiðsréttmæti Smábarnalistans og voru að mestu í 

samræmi við væntingar. Það sem þó kom á óvart var að undirprófið Grófhreyfingar á 

Smábarnalistanum hefði ekki fylgni við hreyfikvarða McCarthy prófsins, og að undirprófið 

Tal á smábarnalistanum sýndi fylgni við hreyfikvarða McCarthy prófsins. Einnig kom á óvart 

að hluti af niðurstöðunum er í ósamræmi við fyrri rannsóknir á Íslenska Þroskalistanum 

(Sólveig Norðfjörð, 2003). Ljóst er að frekari rannsókna er þörf áður en hægt er að segja til 

um viðmiðsréttmæti listans með nákvæmum hætti. 

Hugsmíðaréttmæti. Smábarnalistinn samanstendur af tveimur prófhlutum sem hvor um 

sig á að meta ákveðið þroskasvið. Prófhlutarnir samanstanda af undirprófum sem hvert metur 

ákveðna færni og kunnáttu. Góð leið til að athuga hugsmíðaréttmæti er að reikna fylgni á milli 

undirprófa listans og þáttagreina svo. Þetta var gert við stöðlun listans og hafa öll undirprófin 

mesta fylgni við þann þátt sem þau eiga að tilheyra. Sá fyrirvari er þó settur að eðlilegt sé að 

túlka niðurstöður út frá einum almennum þroskaþætti hjá börnum yngri en tveggja ára (Einar 

Guðmundsson og Sigurður J. Grétarsson, 2005). 

 

Markmið rannsóknar 

Markmið rannsóknarinnar var tvíþætt. Annars vegar að bera saman svör mæðra og 

feðra, til að athuga hvort réttlætanlegt sé að notast við svör feðra við mat á þroska barna 

þeirra, þrátt fyrir að norm séu eingöngu til fyrir mæður. Búist er við góðu samræmi í mati 

mæðra og feðra á undirprófum og þáttum Smábarnalistans. Hins vegar var markmið 

rannsóknarinnar að athuga viðmiðsréttmæti Smábarnalistans til að réttlæta notkun hans við 

þroskamat á börnum. Viðmiðsréttmæti var athugað með samanburði Smábarnalistans við átta 

undirpróf WPPSI-RIS greindarprófsins og einu undirprófi McCarthy þroskaprófsins. Mæður 

og feður svöruðu Smábarnalistanum og svör þeirra voru borin saman við hlutlægt mat á 

þroska barnanna með ofangreindum prófum. Fyrri rannsóknir hafa sýnt að mæður meta börn 

sín almennt lengra komin í þroska en feður og með samanburði á mati mæðra og feðra við 

einstaklingsprófin, er ætlunin að leggja mat á það hvort mæður eða feður séu nær 

raunveruleikanum í mati sínu.  

Á smábarnalistanum eru tveir þættir, málþáttur (Hlustun og Tal) og hreyfiþáttur 

(Grófhreyfingar, Fínhreyfingar og Sjálfsbjörg). Á WPPSI-RIS eru einnig tveir þættir, 

munnlegur þáttur og verklegur þáttur. Samanburður Smábarnalistans við WPPSI-RIS er þó 

ekki einfaldur þar sem eiginleikar greindarprófa og þroskaprófa eru ólíkir, þau meta oft 

svipaða færni, en ekki nákvæmlega þá sömu. Því er ekki hægt að gera beinan samanburð eða 

búast við hárri fylgni. 

Búist er við því að málþáttur Smábarnalistans hafi meiri tengsl við munnlegan þátt 

WPPSI-RIS en við verklegan þátt prófsins. Einnig ætti hreyfiþáttur Smábarnalistans að hafa 

meiri tengls við verklegan þátt WPPSI-RIS en við munnlegan þátt þess. Þættir WPPSI-RIS 

meta ekki nákvæmlega sömu færni og þættir Smábarnalistans, þar sem undirpróf annars 

krefjast oft fjölbreyttari færni en undirpróf hins. T.a.m. krefjast undirpróf málþáttar 

Smábarnalistans, Hlustun og Tal, þess að barnið skilji og geti notað tungumálið, en undirpróf 

munnlegs þáttar WPPSI-RIS krefjast auk þessara þátta ýmiss konar þekkingar eða annars 

konar skilnings. Undirpróf munnlegs þáttar WPPSI-RIS meta því ekki málfærni eingöngu, þó 

hún sé börnunum nauðsynleg til að leysa verkefni þess af hendi. Þannig þarf barn t.d. að skilja 

tungumálið og geta notað það til að geta svarað spurningum á undirprófinu Líkingar, en 

aðallega krefst undirprófið þess að barnið skilji á hvern hátt tilteknir hlutir tengjast.  

Í samanburði á undirprófum Smábarnalistans og WPPSI-RIS er mest áhersla lögð á 

tengsl eftirfarandi prófa, þar sem mest líkindi eru með þeirri færni sem þau meta. 

Fínhreyfingar og Sjálfsbjörg (Smábarnalisti) - Myndfletir (WPPSI-RIS). Undirprófið 

Myndfletir krefst m.a. fínhreyfifærni þar sem barnið þarf að teikna einföld form eftir 

fyrirmynd. Vænst er tengsla við undirprófin Fínhreyfingar og Sjálfsbjörg á hreyfiþætti 

Smábarnalistans, en þau undirpróf meta þó fjölbreyttari færni en undirprófið Myndfletir gerir. 

Hlustun og Tal (Smábarnalisti) - Líkingar (WPPSI-RIS). Undirprófið Líkingar krefst 

þess að barnið skilji tengsl á milli tiltekinna hluta, þ.e. að barnið skilji orðið líkt eða eins. 

Vænst er tengsla undirprófsins Líkinga við málpróf Smábarnalistans, þá helst við undirprófið 

Tal þar sem nokkur atriði á því snúa að líkingum. 

 

Aðferð 

Þátttakendur 

Þátttakendur voru 50 leikskólabörn á aldrinum 35-38 mánaða (M = 36,24, sf = 1,36) og 

foreldrar þeirra. 29 drengir (58%) tóku þátt og 21 stúlka (42%). Börnin voru af sjö leikskólum 

í Reykjavík og einum leikskóla á Norðurlandi og þau dvöldu að meðaltali í 7,8 stundir á 

leikskólanum á dag. Leikskólastjórar fengu leyfisbréf til að afhenda foreldrum 71 barns og 

samþykktu foreldrar 62 barna þátttöku. Af þeim féllu átta börn út, fjórar fyrirlagnir voru 

ógildar og var endanlegur fjöldi barna í rannsókninni því 50. Foreldrar skiluðu skriflegu leyfi 

fyrir eigin þátttöku og þátttöku barna sinna. Í flestum tilfellum tóku báðir foreldrar þátt, en í 

nokkrum tilfellum tók aðeins annað foreldrið þátt. Mæður voru á aldrinum 25 til 42 ára og 

feður voru á aldrinum 28 til 54 ára. Menntun foreldra kemur fram í 1. töflu. 

1. tafla. Menntun foreldra.  
 

Menntun foreldra 
Mæður  
n=48 

Feður 
n=42 

 n % n % 
Grunnskólapróf, landspróf eða gagnfræðapróf 1 2,1 4 9,5 
Stúdentspróf, kennarapróf frá KÍ eða annað bóklegt nám á 
framhaldsskólastigi (t.d. í öldungadeild) 5 10,4 1 2,4 
Iðn-, tækni- eða starfstengt nám á framhaldsskólastigi 3 6,3 5 11,9 
Iðn-, tækni- eða starfstengt nám á háskólastigi 2 4,2 4 9,5 
Fyrsta háskólagráða (t.d. BA, BS eða BEd próf) 19 39,6 13 31 
Nám að lokinni fyrstu háskólagráðu sem lýkur með diplómaprófi            
(t.d. námsráðgjafarnám) 5 10,4 0 0 
Meistara- eða doktorspróf við háskóla 12 25,0 13 31 
Annað 1 2,1 2 4,8 

 

Mælitæki 

Foreldrar barnanna svöruðu Smábarnalistanum (Einar Guðmundsson og Sigurður J. 

Grétarsson, 2005) og átta undirpróf WPPSI-RIS  (Einar Guðmundsson og Hólmfríður 

Ólafsdóttir, 2003) voru lögð fyrir börnin. Til að athuga grófhreyfingar var notast við eitt 

undirpróf McCarthy þroskaprófsins (McCarthy, 1972). 

Smábarnalistinn er 144 atriða spurningalisti sem ætlað er að meta mál- og hreyfiþroska 

barna á aldrinum 15-38 mánaða. Hann er staðlaður á landinu öllu á úrtaki 1132 mæðra. 

Mæður meta hversu sammála þær eru fullyrðingum listans á þriggja punkta kvarða. Listinn 

skiptist í fimm undirpróf sem mynda tvo þætti; málþroskaþátt sem samanstendur af 

undirprófunum Hlustun og Tal, og hreyfiþroskaþátt sem samanstendur af undirprófunum 

Grófhreyfingar, Fínhreyfingar og Sjálfsbjörg. Saman mynda þættirnir fimm eina þroskatölu.  

Heiti undirprófa og prófþátta eru lýsandi fyrir þá færni sem þau meta. Undirprófið 

Grófhreyfingar metur líkamsbeitingu þar sem stærri vöðvar líkamans eru notaðir, undirprófið 

Fínhreyfingar metur fíngerðar handahreyfingar og samhæfingu sjónar og handa og 

undirprófið Sjálfsbjörg metur hæfni barna við algengar athafnir daglegs lífs. Undirprófið 

Sjálfsbjörg er ekki dæmigert fyrir þau þroskasvið sem venjulega eru metin í 

einstaklingsprófum og tekur það til fín- og grófhreyfinga auk þess sem það metur dómgreind 

og útsjónarsemi. Staðhæfingum á undirprófinu Sjálfsbjörg er skipt í þrjá flokka; hreinlæti, 

borðhald og fatnaður. Saman meta undirprófin þrjú sem nefnd voru hér að ofan almennan 

hreyfiþroska barna.  

Undirprófið Hlustun metur málskilning og undirprófið Tal metur máltjáningu. Saman 

mynda þessi tvö undirpróf málþátt Smábarnalistans sem er mælikvarði á almennan málþroska 

barna (Einar Guðmundsson og Sigurður J. Grétarsson, 2005). 

WPPSI-RIS (Einar Guðmundsson og Hólmfríður Ólafsdóttir, 2003) er íslensk stöðlun 

endurskoðaðrar útgáfu greindarprófs Wechslers handa börnum á leiskóla- og skólaaldri 

(Wechsler, 1974).  Prófið er hannað til að meta greind barna á aldrinum þriggja ára til sjö ára 

og þriggja mánaða. Það samanstendur af tólf undirprófum sem mynda tvo þætti, munnlegan 

þátt (Þekking, Skilningur, Reikningur, Orðskilningur, Líkingar og Setningar; valpróf) og 

verklegan þátt (Hlutaröðun, Myndfletir, Litafletir, Völundarhús, Ófullgerðar myndir og 

Dýrahús; valpróf). Í fyrirlögn prófsins eru tíu kjarnapróf lögð fyrir barn, en valprófin eru 

eingöngu notuð ef fyrirlögn kjarnaprófs mistekst eða er einhverra hluta vegna ekki marktæk. 

Prófin eru öll þannig gerð að hægt er að leggja þau fyrir þriggja til sjö ára börn, þ.e. þau 

innihalda verkefni sem hæfa börnum á þessu breiða aldursbili. Fyrstu verkefni hvers 

undirprófs eru nægilega auðveld til að þriggja ára börn ráði við þau, og í fyrirlögn sumra 

undirprófa er þeim verkefnum sleppt hjá eldri börnum. Það fer því eftir aldri barns, á hvaða 

atriði það byrjar í hverju undirprófi. 

Heildartala greindar er reiknuð út frá fimm mállegum prófum og fimm verklegum. 

Stigum prófsins er breytt í mælitölur sem eru á bilinu 1-19 á öllum undirprófum. Spönn 

mælitalna fyrir málþátt og hreyfiþátt er 45-160, og fyrir heildartölu greindar er spönnin 41-

160. Mælitölurnar eru normaldreifar og lýsa frammistöðu barns miðað við jafnaldra þess. 

Meðaltöl undirprófa eru 10 og staðalfrávik 3, meðaltöl þátta og heildartölu greindar eru 100 

og staðalfrávik 15 (Einar Guðmundsson og Hólmfríður Ólafsdóttir, 2003).  

Áreiðanleiki og réttmæti. Áreiðanleiki WPPSI-RIS er viðunandi. Áreiðanleiki fyrir alla 

aldurshópana er að meðaltali 0,92 fyrir heildartölu greindar, 0,88 fyrir verklega greindartölu 

og 0,90 fyrir munnlega greindartölu. Flest undirpróf WPPSI-RIS bjóða upp á skýrt og hlutlægt 

mat, en sum prófin krefjast þó huglægs mats af matsmönnum. Þetta býður upp á matsskekkjur 

og var því hugað sérstaklega að þessu við staðfærslu prófsins á Íslandi. Samkvæmni 

matsmanna var athugað í tveimur rannsóknum. Annars vegar mátu fjórir sálfræðingar 

úrlausnir 79 barna á munnlegum undirprófum WPPSI-RIS og benda niðurstöður þeirrar 

rannsóknar til góðs samræmis þegar íslenskar matsreglur eru notaðar við matið. 

Áreiðanleikastuðlar voru 0,94 og hærri, með einni undantekningu sem var 0,88 fyrir 

undirprófið Orðskilningur. Hins vegar mátu fjórir sálfræðingar úrlausnir 60 barna á 

undirprófunum Myndfletir og Völundarhús og bentu niðurstöður til almennt viðunandi 

samræmis, með áreiðanleikastuðla 0,82 fyrir Myndfleti og 0,87 fyrir Völundarhús (Einar 

Guðmundsson, 2008).  

Réttmæti WPPSI-RIS er almennt talið viðunandi. Erlendar rannsóknir á samanburði 

WPPSI-R við önnur algeng greindarpróf hafa sýnt háa fylgni. Einnig benda niðurstöður 

þáttagreininga á stöðlunarúrtökum bæði hér á landi og í Bandaríkjunum til þess, að túlka megi 

niðurstöður prófsins út frá tveimur þáttum, munnlegum þætti og verklegum þætti (Einar 

Guðmundsson og Hólmfríður Ólafsdóttir, 2003). 

Í rannsókninni var notast við undirprófin Þekking, Reikningur, Líkingar og Setningar á 

málþætti og undirprófin Hlutaröðun, Myndfletir, Litafletir og Ófullgerðar myndir á 

verklegum þætti.  

Undirprófið Þekking samanstendur af 27 atriðum, það metur almenna þekkingu barna 

en reynir einnig á málskilning. Fyrstu sex atriði prófsins eru myndræn, en þar svara börnin 

spurningu með því að benda á þá mynd sem þau telja vera rétta. Þessi hluti reynir því einnig á 

sjónræna úrvinnslu og samhæfingu hugar og handa. Hin 22 atriðin eru á spurningaformi og 

börnin svara munnlega. 

Undirprófið Reikningur samanstendur af 23 atriðum og metur m.a. þekkingu á 

magnbundnum hugtökum, færni í talningu og kunnáttu í samlagningu og frádrætti. Fyrstu sjö 

atriði prófsins eru myndræn, en þar svara börnin spurningu með því að benda á viðeigandi 

mynd. Næstu fjögur atriði eru talning og þar er notast við litaflísar. Síðustu 12 atriðin eru 

spurningar sem börnin svara munnlega. 

Undirprófið Líkingar samanstendur af 20 atriðum og metur skilning á tengslum á milli 

hluta. Fyrstu sex atriðin eru myndræn, en þar svara börnin spurningu með því að velja 

viðeigandi mynd. Næstu fimm atriði eru setningar sem börnin eiga að botna með því að nefna 

hlut með svipað notagildi og nefndur er í setningunni. Síðustu níu atriðin eru munnleg þar 

sem börnin útskýra hvernig tvö hugtök eru lík. 

Undirprófið Setningar samanstendur af 12 atriðum og metur skammtímaminni og 

einbeitingu. Prófandi les upp eina setningu í einu, og barnið á að endurtaka setninguna orðrétt. 

Undirprófið Hlutaröðun samanstendur af sex atriðum og metur sjónræna úrvinnslu og 

fínhreyfingar. Bútum úr púsluspili er raðað á ákveðinn hátt fyrir framan börnin, og þau eiga 

að setja púslið rétt saman. 

Undirprófið Myndfletir samanstendur af 16 atriðum og metur sjónræna úrvinnslu og 

fínhreyfingar. Fyrstu sjö atriðin eru myndræn og eiga börnin að velja eina mynd af fjórum 

sem þau telja vera eins og viðmiðunarmynd. Í seinni atriðunum níu eiga börnin að teikna 

einföld form eftir fyrirmynd. 

Undirprófið Litafletir samanstendur af 14 atriðum og metur sjónræna úrvinnslu. Börnin 

fá litaflísar og eiga að búa til mynstur eftir fyrirmynd í verkefnabók. Í fyrstu sjö verkefnunum 

fá börnin einnig sýnikennslu, og svo í öðru hvoru verkefni eftir það. 

Undirprófið Ófullgerðar myndir samanstendur af 28 atriðum og metur sjónræna 

úrvinnslu. Börnunum eru sýndar myndir í verkefnabók og eiga að koma auga á hvað vantar á 

hverja mynd. 

McCarthy Scales of Childrens Abilities (McCarthy, 1972) er þroskapróf sem ætlað er að 

meta þroska barna á aldrinum 2,5 – 8,5 ára. Prófið samanstendur af 18 undirprófum sem 

mynda sex þætti; munnlegan þátt, skynhugsun, talnaskilning, almennan hugrænan þátt, minni 

og hreyfiþátt. Undirpróf fyrstu þriggja þáttanna skarast ekki sín á milli og saman mynda þau 

fjórða þáttinn, almennan hugrænan þátt. Minnisþátturinn samanstendur af fjórum undirprófum 

sem öll tilheyra einnig einhverjum af fyrstu þremur þáttunum og eru því hluti af almenna 

hugræna þættinum. Hreyfiþátturinn samanstendur af fimm undirprófum, þrjú þeirra meta 

grófhreyfingar og tilheyra því eingöngu hreyfiþættinum, en tvö þeirra tilheyra einnig 

skynhugsunarþættinum og eru því hluti af almenna hugræna þættinum. Áreiðanleiki og 

réttmæti McCarthy prófsins er almennt talið viðunandi. Prófið er ekki staðlað á Íslandi.  

Í rannsókninni var notast við undirprófið Samhæfing fóta, sem tilheyrir hreyfiþætti. 

Undirprófið samanstendur af sex verkefnum sem meta grófhreyfingar barnsins; ganga aftur á 

bak, ganga á tám, ganga beina línu, standa á öðrum fæti, standa á hinum fætinum og 

valhoppa. Barnið fær tvær tilraunir fyrir hvert verkefni og sú tilraun gildir sem skilar barninu 

fleiri stigum.  

Framkvæmd 

Fyrsta skrefið var að tilkynna rannsóknina til Persónuverndar. Þá var Skóla- og 

frístundasviði Reykjavíkurborgar og Fræðslusviði Skagafjarðar (sjá Viðauka I) sendar 

upplýsingar um rannsóknina, og óskað eftir samþykki. Þeir leikskólar sem lentu í úrtakinu 

voru flestir í Reykjavík, en einn á Norðurlandi-vestra. Leikskólastjórar fengu send 

kynningarbréf (sjá Viðauka II) frá rannsakanda og símtal í kjölfarið. Eftir að leikskólastjórar 

höfðu gefið samþykki fyrir rannsókninni voru þeir beðnir um að koma kynningarbréfum (sjá 

Viðauka III) til foreldra allra barna á aldrinum 35-38 mánaða. Með kynningarbréfinu var 

samþykkisbréf sem foreldrar undirrituðu ef þeir vildu taka þátt og skiluðu svo aftur til 

leikskólastjóra. Þegar undirrituð leyfi frá foreldrum voru komin í hús var leikskólastjórum 

afhent eitt númerað umslag fyrir hvert barn, í hverju umslagi voru tvö númeruð eintök af 

Smábarnalistanum. Foreldar fengu umslögin með sér heim og skiluðu listunum útfylltum til 

leikskólastjóra. Þá var WPPSI-RIS og hluti af hreyfiprófi McCarthy lagt fyrir börnin og þær 

fyrirlagnir númeraðar í samræmi við númer viðeigandi Smábarnalista. Prófun fór fram á 

leiskólum barnanna í lokuðum herbergjum og tók hver fyrirlögn um 30-50 mínútur. Prófendur 

höfðu ekki vitneskju um niðurstöðu mats foreldra þegar fyrirlagnir fóru fram. Í flestum 

tilfellum gekk vel að fá börnin til samstarfs, en í tveimur tilfellum var tekið til þess ráðs að fá 

starfsmann til að sitja með barninu í prófunarherberginu í nokkrar mínútur á meðan barnið 

aðlagaðist. Tvö börn vildu hætta í miðri fyrirlögn, og fengust ekki til að halda áfram þegar 

prófandi ætlaði að hitta þau næsta dag. Fyrirlagnir fóru fram yfir sumartímann árið 2013. 

 

Niðurstöður  

Lýsandi tölfræði 

Lýsandi tölfræði fyrir WPPSI-RIS og McCarthy kemur fram í 2. töflu. Þar sést að stúlkur 

eru með hærri skor en drengir á öllum undirprófum og þáttum WPPSI-RIS. Drengir skora hæst 

á undirprófinu Setningar (M = 10,12, sf = 2,73) en stúlkur skora hæst á undirprófinu 

Ófullgerðar myndir (M = 10,82, sf = 2,60). Lægsta skor hjá báðum kynjum er á undirprófinu 

Myndfletir (drengir M = 7,80, sf = 2,80 og stúlkur M = 8,53, sf = 2,53). Á hreyfiprófi 

McCarthy skora drengir hærra (6,43 stig) en stúlkur (5,28 stig), en ekki er hægt að segja til 

um hvort sá munur sé raunverulegur, þar sem ekki fást mælitölur fyrir stakt undirpróf. 

2. tafla. Meðaltöl og staðalfrávik WPPSI-RIS og McCarthy. 

 

 Drengir Stúlkur 
n=21 

Alls 
N=50 Undirpróf n=29 

 M sf M sf M sf 
Hlutaröðun 9,60 2,33 9,76 1,89 9,67 2,14 

Myndfletir 7,80 2,80 8,53 2,53 8,10 2,69 

Litafletir 8,83 2,79 9,67 2,02 9,16 2,52 

Ófullgerðar myndir 10,00 2,76 10,82 2,60 10,33 2,70 

Þekking 8,96 2,51 9,88 2,45 9,33 2,50 

Reikningur 7,96 2,57 9,12 2,93 8,42 2,75 

Líkingar 9,12 2,65 9,76 2,09 9,38 2,43 

Setningar 10,12 2,73 10,41 2,29 10,24 2,54 

       
Verkleg greindartala 94,78 17,78 97,73 12,03 95,95 15,65 

Munnleg greindartala 93,64 12,59 99,12 11,18 95,86 12,21 

Heildartala greindar 94,13 16,61 97,80 11,24 95,58 14,67 

       
McCarthy* 5,28 1,73 6,43 1,43 5,76 1,70 

*Hér eru birt stig í stað mælitalna. 
 

 

Meðaltöl og staðalfrávik mæðra og feðra fyrir undirpróf Smábarnalistans, þætti og 

þroskatölu koma fram í 3. töflu. Að meðaltali virðast mæður og feður meta stúlkur lengra 

komnar en drengi, en feður meta drengi þó lengra komna en stúlkur á undirprófinu 

Sjálfsbjörg. Að meðaltali virðast mæður meta börnin lengra komin en feður, þó með tveimur 

undantekningum. Þegar mat feðra og mæðra er borið saman, kemur í ljós að mat feðra á 

drengjum er hærra en mat mæðra, á undirprófinu Sjálfsbjörg. Einnig kemur í ljós að mat feðra 

á stúlkum er hærra en mat mæðra, á undirprófinu Hlustun.  

3. tafla. Meðaltöl og staðalfrávik mælitalna Smábarnalistans. 
 

 Mæður n=48 Feður n=42 
 Drengir 

n=29 
Stúlkur 
n=21 

Alls 
N=50 

Drengir 
n=29 

Stúlkur 
n=21 

Alls 
N=50  

 M sf M sf M sf M sf M sf M sf 
Grófhr. 47,22 10,99 51,20 10,85 48,91 10,99 44,67 12,06 48,74 9,20 46,47 10,96 
Fínhr. 47,04 11,08 49,52 7,76 48,17 9,68 42,88 13,40 47,53 9,68 44,93 12,00 
Sjálfsbj. 46,38 14,69 48,86 10,98 47,42 13,19 46,79 13,54 46,37 10,21 46,60 12,04 
Hlustun 48,70 10,66 51,55 7,49 49,91 9,45 47,83 9,34 52,32 8,04 49,81 8,98 
Tal 49,00 11,20 51,35 6,60 49,98 9,54 47,13 8,74 49,95 8,42 48,37 8,62 

             
Hreyfiþ. 94,56 19,74 99,75 16,79 96,87 18,47 89,96 20,41 95,74 15,10 92,51 18,28 
Málþ. 97,04 17,39 103,0 11,06 99,55 15,17 95,88 14,52 102,0 12,58 98,56 13,88 
Þroskat. 95,32 19,66 101,5 14,53 98,04 17,65 91,54 18,60 98,05 13,15 94,42 16,56 

 

Samanburður á mati mæðra og feðra 

Athugað var hvort munur á mati mæðra og feðra væri marktækur með pöruðu t-prófi. 

Þegar öll börnin eru skoðuð í heild er marktækur munur á mati mæðra og feðra á undirprófinu 

Tal (t = 2,15 , p = 0,04). Munur á mati mæðra og feðra á undirprófinu Fínhreyfingar er nálægt 

marktektarmörkum (t = 1,89 , p = 0,07) sem og munur á mati mæðra og feðra á Þroskatölu (t 

= 1,91 , p = 0,07). Þá voru meðaltöl mæðra og feðra borin saman eftir kyni barns. Enginn 

marktækur munur var á meðaltölum mæðra og feðra þegar þau mátu dætur sínar eða syni. 

Niðurstöður t-prófa koma fram í töflum 8, 9 og 10 í viðauka IV. 

Gerð var dreifigreining (MANOVA) á mælitölum mæðra á Smábarnalistanum, til að 

athuga hvort munur á mati mæðra á drengjum og stúlkum væri marktækur. Eins og áður kom 

fram meta mæður stúlkur almennt lengra komnar í þroska en drengi, en sá munur var í engum 

tilfellum marktækur F(8, 36)= 0,84, p= 0,553. Þá var einnig gerð dreifigreining (MANOVA) 

á mælitölum feðra á Smábarnalistanum, til að athuga hvort munur á mati þeirra á drengjum og 

stúlkum væri marktækur. Feður, eins og mæður, meta stúlkur almennt lengra komnar í þroska 

en drengi en munur á mati feðra á drengjum og stúlkum var í engum tilfellum marktækur F(8, 

34)= 0,80, p= 0,414.  

Fylgni milli mæðra og feðra 

 

Pearson fylgni á milli mats mæðra og feðra á undirprófum og þáttum Smábarnalistans 

kemur fram í 4. töflu.  

 

4. tafla. Pearson fylgni milli mats mæðra og feðra á undirprófum og þáttum Smábarnalistans. 
 

Mælitölur mæðra 
Mælitölur  
feðra 

Grófhr. Fínhr. Sjálfsbj. Hlustun Tal Hreyfiþr. Málþr. Þroskatala 

Grófhr. 0,64** 0,29 0,31* 0,07 -0,27 0,46** -0,05 0,29 
Fínhr. 0,21 0,53** 0,38* 0,36* 0,11 0,42** 0,29 0,42** 
Sjálfsbj. 0,09 0,44** 0,62** 0,24 0,10 0,47** 0,21 0,41** 
Hlustun 0,29 0,47** 0,41** 0,53** 0,38* 0,47** 0,52** 0,54** 
Tal  0,27 0,40* 0,41** 0,56** 0,56** 0,45** 0,61** 0,55** 
Hreyfiþr. 0,38* 0,52** 0,54** 0,29 -0,02 0,55** 0,20 0,47** 
Málþr. 0,29 0,46** 0,46** 0,59** 0,50** 0,49** 0,60** 0,58** 
þroskatala 0,39* 0,56** 0,57** 0,45** 0,20 0,60** 0,40* 0,58** 

* p < 0,05; ** p < 0,01, ***p < 0,001  
 

Pearson fylgni milli mats mæðra og feðra á sömu undirprófum, þáttum og Þroskatölu er 

frá r = 0,53 (Fínhreyfingar og Hlustun) til r = 0,64 (Grófhreyfingar). Fylgnin er í öllum 

tilfellum marktæk milli sömu undirprófa, þátta og þroskatölu (p < 0,01). Fylgni á milli mats 

mæðra og feðra á mismunandi undirprófum innan hvors þáttar er frá r = 0,09 til r = 0,44 á 

hreyfiþætti og frá r = 0,38 til r = 0,56 á málþætti. Innan hreyfiþáttar er fylgni á milli 

mismunandi undirprófa innan þáttarins marktæk í þremur af sex tilfellum. Innan málþáttar er 

fylgni á milli mismunandi undirprófa þáttarins marktæk í tveimur tilfellum af tveimur. 

Pearson fylgni á milli óskyldra undirprófa, þ.e. fylgni undirprófa hreyfiþáttar við 

undirpróf málþáttar, er á milli r = -0,27 til r = 0,47. Fylgni á milli óskyldra undirprófa er 

marktæk í fimm tilfellum af tólf. 

Fylgni mats mæðra á Smábarnalistanum við einstaklingspróf 

Í 5. töflu sést Pearson fylgni undirprófa og þátta Smábarnalistans samkvæmt mati 

mæðra, við undirpróf og þætti WPPSI-RIS og hreyfipróf McCarthy.  

Samleitin fylgni. Búist var við tengslum undirprófanna Fínhreyfingar og Sjálfsbjörg á 

Smábarnalistanum við undirpróf verklegs þáttar WPPSI-RIS (Hlutaröðun, Myndfletir, 

Litafletir). Litafletir var með marktæka fylgni við Fínhreyfingar (r = 0,36, p < 0,05) og 

Sjálfsbjörg (r = 0,48, p < 0,01) en önnur verkleg undirpróf WPPSI-RIS höfðu ekki marktæka 

fylgni við hreyfipróf Smábarnalistans. Þá var búist við tengslum á milli hreyfiprófs McCarthy 

og undirprófsins Grófhreyfinga á Smábarnalistanum, en þar kom ekki fram marktæk fylgni. 

Hreyfipróf McCarthy hafði þó marktæka fylgni við undirprófið Fínhreyfingar (r = 0,46, p < 

0,01) á Smábarnalistanum. Búist var við tengslum málprófa Smábarnalistans (Hlustun og Tal) 

við undirpróf munnlegs þáttar WPPSI-RIS (Þekking, Reikningur, Líkingar, Setningar). Engin 

marktæk fylgni kom fram þar á milli, en voru tengsl beggja málprófanna sterkust við 

undirprófið Setningar (Hlustun r = 0,26 og Tal r = 0,31).  

5. tafla. Pearson fylgni Smábarnalistans, samkvæmt mati mæðra, við WPPSI-RIS og 
hreyfipróf McCarthy. 

 
Smábarnalistinn, mælitölur mæðra 

Fyrirlagnir Grófhr. Fínhr. Sjálfsbj. Hlustun Tal Hreyfiþ. Málþ. Þr.tala 
         
Hlutaröðun -0,10 0,14 0,05 0,23 0,01 0,07 0,09 0,08 
Myndfletir -0,00 0,06 0,08 0,34* 0,13 0,10 0,24 0,17 
Litafletir 0,21 0,36* 0,48** 0,22 0,26 0,45** 0,29 0,43* 
Ófullg.myndir 0,16 0,11 0,07 0,33* 0,10 0,13 0,24 0,19 
Þekking 0,38* 0,21 -0,04 0,11 0,27 -0,21 0,21 -0,06 
Reikningur 0,14 0,15 0,19 0,19 0,12 0,24 0,21 0,25 
Líkingar -0,05 -0,11 -0,10 0,20 0,14 -0,08 0,22 0,04 
Setningar -0,01 0,13 0,24 0,26 0,31 0,18 0,29 0,24 
       

Verkleg 
greindartala 0,15 0,32 0,29 0,41* 0,22 0,34* 0,34* 0,37* 
Munnleg 
greindartala -0,14 -0,03 0,13 0,27 0,29 0,04 0,33* 0,16 
Heildartala 
greindar -0,01 0,18 0,21 0,37* 0,25 0,21 0,35* 0,29 
Hreyfipróf 
McCarthya 0,29 0,46** 0,32 0,38* 0,32 0,35* 0,30 0,35* 

  * p < 0,05; ** p < 0,01, ***p < 0,001 
aHlutfylgni, stillt fyrir áhrifum aldurs 
 

Hreyfiþáttur Smábarnalistans hafði marktæka fylgni við hreyfipróf McCarthy (r = 0,35, p < 

0,05), undirprófið Litafleti (r = 0,45, p < 0,01) og við Verklega greindartölu (r = 0,34, p < 

0,05), sem er allt í samræmi við það sem búist var við. Málþáttur Smábarnalistans hafði 

marktæka fylgni við Munnlega greindartölu (r = 0,33, p < 0,05) eins og vænst var. 

Sundurgreinandi fylgni. Hreyfipróf Smábarnalistans ættu ekki að hafa marktæka fylgni 

við munnleg undirpróf WPPSI-RIS og málpróf Smábarnalistans ættu ekki að hafa marktæka 

fylgni við verkleg undirpróf WPPSI-RIS og hreyfipróf McCarthy. Undirpróf Smábarnalistans 

Grófhreyfingar hafði marktæka fylgni við munnlega undirprófið Þekkingu (r = 0,38, p < 

0,05). Málprófið Hlustun á Smábarnalistanum hafði marktæka fylgni við undirprófin 

Myndfletir (r = 0,34, p < 0,05) og Ófullgerðar myndir (r = 0,33, p < 0,05) á WPPSI-RIS, sem 

og við Verklega greindartölu (r = 0,41, p < 0,05) og hreyfipróf McCarthy (r = 0,38, p < 0,05). 

Fylgni undirprófsins Ófullgerðar myndir við próf á málþætti kemur ekki á óvart þar sem það 

mynstur er þekkt úr athugunum á Íslenska þroskalistanum. Málþáttur Smábarnalistans hafði 

marktæka fylgni við Verklega greindartölu (r = 0,34, p < 0,05) á WPPSI-RIS.  

Fylgni mats feðra á Smábarnalistanum við einstaklingspróf 

Í 6. töflu er Pearson fylgni undirprófa og þátta Smábarnalistans samkvæmt mati feðra, 

við undirpróf og þætti WPPSI-RIS og hreyfipróf McCarthy.  

Samleitin fylgni. Búist var við tengslum undirprófanna Fínhreyfingar og Sjálfsbjörg á 

Smábarnalistanum við undirpróf verklegs þáttar WPPSI-RIS (Hlutaröðun, Myndfletir, 

Litafletir). Verklega undirprófið Litafletir hafði marktæka fylgni við hreyfiprófin 

Fínhreyfingar (r = 0,47, p < 0,01) og Sjálfsbjörg (r = 0,50, p < 0,01), en önnur undirpróf 

verklegs þáttar WPPSI-RIS sýndu ekki slíka fylgni. Fylgni Fínhreyfinga við Hlutaröðun og 

Myndleti var nokkur, þó hún næði ekki marktekt. Undirprófið Fínhreyfingar hafði einnig 

marktæka fylgni við Verklega greindartölu (r = 0,47, p < 0,01). Athygli vekur að Sjálfsbjörg 

var með neikvæða ómarktæka fylgni við Hlutaröðun og Myndfleti. Búist var við fylgni 

undirprófsins Grófhreyfinga við hreyfipróf McCarthy en þar kom ekki fram marktæk fylgni. 

Málprófið Hlustun hafði marktæka fylgni við tvö af munnlegum prófum WPPSI-RIS, Reikning 

(r = 0,42, p < 0,05) og Líkingar (r = 0,35, p < 0,05). Málprófið Tal hafði marktæka fylgni við 

tvö af munnlegum prófum WPPSI-RIS, Reikning (r = 0,38, p < 0,05) og Líkingar (r = 0,42, p 

< 0,05). Hvorugt málprófanna hafði marktæka fylgni við undirprófin Þekkingu og Setningar. 

Undirprófið Tal hafði að auki marktæka fylgni við Munnlega greindartölu (r = 0,44, p < 

0,01), sem er í samræmi við væntingar. Hreyfiþáttur Smábarnalistans hafði marktæka fylgni 

við undirprófið Litafleti (r = 0,42, p < 0,05), en ekki við önnur verkleg undirpróf WPPSI-RIS.  

6. tafla. Pearson fylgni Smábarnalistans, samkvæmt mati feðra, við WPPSI-RIS og hreyfipróf 
McCarthy. 

 
Smábarnalistinn, mælitölur feðra 

Fyrirlagnir Grófhr. Fínhr. Sjálfsbj. Hlustun Tal Hreyfiþ. Málþ. Þr.tala 
         
Hlutaröðun -0,21 0,28 -0,01 0,22 0,19 0,03 0,23 0,11 
Myndfletir -0,17 0,23 -0,04 0,19 0,20 0,02 0,20 0,10 
Litafletir 0,09 0,47** 0,50** 0,44* 0,51** 0,42* 0,49** 0,50** 

Ófullg. 
myndir 0,04 0,22 -0,04 0,38* 0,24 0,09 0,33* 0,20 

Þekking -0,52** -0,15 -0,20 0,09 0,23 -0,35* 0,18 -0,17 
Reikningur 0,15 0,15 0,42** 0,42* 0,38* 0,28 0,42* 0,38* 
Líkingar -0,17 -0,07 -0,05 0,35* 0,42* -0,12 0,41* 0,09 
Setningar -0,17 0,24 -0,00 0,10 0,18 0,03 0,15 0,08 
       

Verkleg 
greindartala 0,01 0,47** 0,25 0,46** 0,46** 0,29 0,49** 0,40* 
Munnleg 
greindartala -0,25 0,08 0,10 0,37* 0,44** -0,03 0,44** 0,16 
Heildartala 
greindar -0,13 0,34 0,16 0,44** 0,48** 0,15 0,49** 0,30 
Hreyfipróf 
McCarthya 0,17 0,00 0,23 0,23 0,02 0,12 0,05 0,11 

* p < 0,05; ** p < 0,01, ***p < 0,001 
aHlutfylgni, stillt fyrir áhrifum aldurs 

 

Málþáttur Smábarnalistans hafði marktæka fylgni við munnlegu undirprófin Reikning (r = 

0,42, p < 0,05) og Líkingar (r = 0,41, p < 0,05), sem og við Munnlega greindartölu (r = 0,44, 

p < 0,01).  

Sundurgreinandi fylgni. Hreyfipróf Smábarnalistans ættu ekki að hafa marktæka fylgni 

við munnleg undirpróf WPPSI-RIS og málpróf Smábarnalistans ættu ekki að hafa marktæka 

fylgni við verkleg undirpróf WPPSI-RIS. Undirprófið Grófhreyfingar hafði marktæka 

neikvæða fylgni við munnlega undirprófið Þekkingu (r = -0,52, p < 0,01). Undirprófið 

Sjálfsbjörg hafði marktæka fylgni við undirprófið Reikning (r = 0,42, p < 0,01) sem kemur 

ekki á óvart þar sem undirprófið Reikningur er þekkt fyrir að hafa fylgni við verkleg 

undirpróf. Undirprófið Hlustun hafði marktæka fylgni við verklegu undirprófin Litafleti (r = 

0,44, p < 0,05) og Ófullgerðar myndir (r = 0,38, p < 0,05), sem og við Verklega greindartölu 

(r = 0,46, p < 0,01). Undirprófið Ófullgerðar myndir er þekkt fyrir að hafa fylgni við málpróf, 

svo fylgni þess við undirprófið Hlustun kemur ekki á óvart. Undirprófið Tal hafði marktæka 

fylgni við undirprófið Litafleti (r = 0,51, p < 0,01) og við Verklega greindartölu (r = 0,46, p < 

0,01). Hreyfiþáttur Smábarnalistans hafði marktæka neikvæða fylgni við undirprófið 

Þekkingu (r = -0,35, p < 0,05) og málþáttur hafði marktæka fylgni við verklegu prófin 

Litafleti (r = 0,49, p < 0,01) og Ófullgerðar myndir (r = 0,33, p < 0,05), sem og við Verklega 

greindartölu (r = 0,49, p < 0,01). Eins og áður sagði, er fylgni undirprófsins Ófullgerðar 

myndir við málpróf þekkt mynstur, og kemur það því ekki á óvart. Einnig var reiknuð 

hlutfylgni Smábarnalistans við WPPSI-RIS þar sem stillt var fyrir áhrifum aldurs. Hlutfylgni 

kemur fram í 11. og 12. töflu í Viðauka IV. 

Marktektarpróf á undirprófum WPPSI-RIS og samsvarandi prófum Smábarnalistans 

Á Smábarnalistanum er frammistaða barna á undirprófum gefin upp í mælitölum með 

meðaltalið 50 og staðalfrávikið 10. Á WPPSI-RIS er frammistaðan gefin upp í mælitölum þar 

sem meðaltalið er 10 og staðalfrávikið þrír. Eins og fram hefur komið meta Smábarnalistinn 

og WPPSI-RIS ekki nákvæmlega sömu færnina, en gerð var tilraun til að bera saman meðaltöl 

einstakra tengdra undirprófa. Til að gera slíkan samanburð mögulegan var mælitölum mæðra 

og feðra á undirprófum Smábarnalistans umbreytt í mælitölur með meðaltalið 10 og 

staðalfrávikið 3. Þau meðaltöl koma fram í 7. töflu ásamt meðaltölum WPPSI-RIS fyrir 

samanburðina. 

7. tafla.  Meðaltöl og staðalfrávik WPPSI-RIS og breyttra mælitalna Smábarnalistans. 

 Mat mæðra Mat feðra 
n=28 

WPPSI-RIS 
 n=28 n=28 
 M sf M sf M sf 
Smábarnalistinn       
Fínhreyfingar 9,25 3,07 7,58 3,31 - - 
Sjálfsbjörg 9,39 3,77 8,30 3,23 - - 
Hlustun 9,98 3,00 9,21 2,68 - - 
Tal 10,02 2,79 8,88 2,51 - - 
WPPSI-RIS       
Hlutaröðun - - - - 9,11 2,23 
Myndfletir - - - - 7,68 2,74 
Litafletir - - - - 9,21 2,00 
Líkingar - - - - 9,11 2,29 
Setningar - - - - 10,04 2,41 

 

Meðaltöl hreyfiprófanna Fínhreyfingar og Sjálfsbjörg voru borin saman við meðaltöl 

verklegu prófanna Myndfletir, Hlutaröðun og Litafletir. Undirprófið Myndfletir er það sem 

kemst næst því að endurspegla verkleg próf WPPSI-RIS og því mikilvægari upplýsingar þar en 

úr hinum samanburðunum. Ekki var talin ástæða til að bera undirprófið Ófullgerðar myndir 

við undirpróf Smábarnalistans, þar sem það metur enga verklega færni.  

Meðaltöl málprófanna Hlustun og Tal voru borin saman við meðaltöl munnlegu 

prófanna Líkingar og Setningar. Undirprófið Líkingar kemst nær því að endurspegla málpróf 

WPPSI-RIS og því mikilvægari upplýsingar sem fást úr þeim samanburði. Munnlegu prófin 

Reikningur og þekking voru ekki talin eiga heima í þessum samanburði, þar sem þau meta 

færni sem er ólík þeirri færni sem undirpróf Smábarnalistans meta. 

Tilgangurinn með þessum samanburðum er að reyna að komast að því hvort mæður eða 

feður séu nær raunveruleikanum í mati á börnum sínum, og er þá gengið út frá því að 

meðaltöl WPPSI-RIS endurspegli raunverulega getu barnanna. 

Samanburður var gerður með pöruðu t-prófi til að athuga hvort munur á mati mæðra á 

Smábarnalistanum og hlutlausu mati með WPPSI-RIS, væri marktækur. Mat mæðra á 

fínhreyfingum barna sinna víkur marktækt frá meðaltali undirprófsins Myndfletir á WPPSI-

RIS (t = -2,01, p = 0,05). Munur á mati mæðra á sjálfsbjörg barna sinna og meðaltali 

undirprófsins Myndfletir kemst einnig nálægt því að vera marktækur (t = -1,9, p = 0,07). Þetta 

getur bent til þess að mæður ofmeti hreyfifærni barna sinna, en ekki er þó hægt að fullyrða um 

það, þar sem prófin meta ekki nákvæmlega sömu færnina. 

Einnig var gert parað t-próf til að athuga hvort munur á mati feðra á Smábarnalistanum 

og hlutlausu mati með WPPSI-RIS, væri marktækur. Marktækur munur var á mati feðra á 

fínhreyfingum barna sinna og undirprófinu Hlutaröðun (t = 2,5, p = 0,02) og undirprófinu 

Litaflötum (t = 2,6, p = 0,02). Eins og áður sagði hefur undirprófið Myndfletir meiri tengsl við 

hreyfipróf Smábarnalistans en þessi próf og því minna hægt að lesa í þennan mun en muninn 

hjá mæðrunum. 

Nokkur munur er á mati feðra á undirprófinu Tal og undirprófinu Setningar á WPPSI-

RIS (t = 1,8, p = 0,09) þó hann nái ekki marktekt. Eins og áður kom fram hefur undirprófið 

Líkingar þó meiri tengsl við málpróf Smábarnalistans en undirprófið Setningar og því óvíst 

hvaða ályktanir megi draga af þessum mun.  

Enginn marktækur munur er á meðaltali Líkinga og málprófum Smábarnalistans hjá 

mæðrum eða feðrum. Meðaltal Líkinga er 9,11 (sf =  2,29) og eru feður nær því meðaltali en 

mæður, bæði á Hlustun og Tali. Meðaltal mæðra á undirprófinu Tal er 10,02 (sf = 2,79) en 

meðaltal feðra er 8,88 (sf = 2,51). Meðaltal mæðra á undirprófinu Hlustun er 9,98 (sf = 3,00) 

en meðaltal feðra er 9,21 (sf = 2,68).  

Umræða 

Markmið rannsóknarinnar var tvíþætt. Annars vegar að skoða viðmiðsréttmæti 

Smábarnalistans til að hægt sé að réttlæta notkun hans við þroskamat barna og hins vegar að 

bera mat feðra saman við mat mæðra til að athuga hvort réttlætanlegt sé að styðjast við mat 

feðra á þroska barna þeirra. Þetta var gert með samanburði við átta undirpróf WPPSI-RIS og 

eitt undirpróf McCarthy þroskaprófsins. Eðli greindarprófa er þó þannig að erfitt er að gera 

beinan samanburð við þroskapróf, en þó má vænta einhverra tengsla.  

Mæður meta börn sín almennt lengra komin í þroska en feður, sem er í samræmi við 

fyrri rannsóknir (Schroeder, Hood og Hughes, 2010; Gudmundsson og Gretarsson, 2009). 

Þessi munur er marktækur þegar borin eru saman meðaltöl mæðra og feðra á á undirprófinu 

Tal (t = 2,15, p = 0,04), og nálægt marktektarmörkum á undirprófinu Fínhreyfingar (t = 1,89 , 

p = 0,07) og Þroskatölu (t = 1,91 , p = 0,07). Munurinn var einnig skoðaður eftir kyni barns, 

en enginn marktækur munur var á meðaltölum mæðra og feðra þegar þau mátu dætur sínar 

eða syni.  

Eins og áður hefur komið fram meta mæður og feður, stúlkur almennt lengra komnar í 

þroska en drengi. Gerð var dreifigreining (MANOVA) á mælitölum mæðra og feðra á 

Smábarnalistanum, til að athuga hvort munur á mati þeirra á drengjum og stúlkum væri 

marktækur. Munurinn var í engum tilfellum marktækur sem er í samræmi við fyrri rannsóknir 

(Gudmundsson og Gretarsson, 2009; Una Rúnarsdóttir, 2013). 

Einstaklingsprófin WPPSI-RIS og hreyfipróf McCarthy voru lögð fyrir börnin til að 

hægt væri að bera mat foreldranna saman við hlutlaust mat á þroska barnanna. Búist var við 

meiri tengslum málprófa Smábarnalistans við munnleg próf WPPSI-RIS en við verkleg próf 

þess, og meiri tengslum hreyfiprófa Smábarnalistans við verkleg próf WPPSI-RIS en við 

munnleg próf þess.  

Undirprófin Fínhreyfingar og Sjálfsbjörg voru með marktæka fylgni við undirprófið 

Litafleti hjá bæði mæðrum og feðrum, en ekki við önnur verkleg próf WPPSI-RIS. Fylgni 

Fínhreyfinga við Hlutaröðun og Myndleti var þó nokkur hjá feðrum þó hún næði ekki 

marktekt. Athygli vekur að Sjálfsbjörg var með neikvæða ómarktæka fylgni við Hlutaröðun 

og Myndfleti hjá feðrum og erfitt að segja til um hvað veldur. Búist var við fylgni 

undirprófsins Grófhreyfinga við Hreyfipróf McCarthy, en hún kom hvorki fram hjá mæðrum 

né feðrum. Þetta er í samræmi við niðurstöður rannsóknar Sólveigar Norðfjörð (2003) sem 

bendir til þess að hreyfiprófið endurspegli ekki vel það sem undirprófið Grófhreyfingar á 

Smábarnalistanum metur. Hreyfiprófið sem notað var í rannsókninni tekur aðeins til 

grófhreyfinga fóta svo það metur aðeins lítinn hluta af því sem undirprófið Grófhreyfingar 

metur. Hjá mæðrum kom þó fram marktæk fylgni Fínhreyfinga við Hreyfipróf McCarthy.  

Málpróf Smábarnalistans (Hlustun og Tal) höfðu ekki marktæka fylgni við nein af 

munnlegum prófum WPPSI-RIS hjá mæðrum, sem kom nokkuð á óvart. Þá vakti athygli að 

fylgnin var mest við undirprófið Setningar þó hún næði ekki marktekt. Hjá feðrum kom fram 

marktæk fylgni beggja málprófa (Hlustun og Tal) við munnlegu prófin Reikning og Líkingar 

og við Munnlega greindartölu, sem er í samræmi við væntingar. 

Hreyfiþáttur Smábarnalistans hafði marktæka fylgni við verklega prófið Litafleti bæði 

hjá mæðrum og feðrum, og við Verklega greindartölu og Hreyfipróf McCarthy hjá mæðrum. 

Málþáttur hafði ekki marktæka fylgni við munnleg próf WPPSI-RIS hjá mæðrum, en hjá 

feðrum hafði hann marktæka fylgni við munnlegu prófin Reikning og Líkingar. Málþáttur 

hafði marktæka fylgni við Munnlega greindartölu bæði hjá mæðrum og feðrum. 

Auk þeirra tengsla sem rakin hafa verið var búist við því að hreyfipróf Smábarnalistans 

hefðu ekki marktæka fylgni við munnleg undirpróf WPPSI-RIS og að málpróf 

Smábarnalistans hefðu ekki marktæka fylgni við verkleg undirpróf WPPSI-RIS.  

Undirprófið Grófhreyfingar var með marktæka fylgni við Þekkingu, bæði hjá mæðrum 

og feðrum. Undirprófið Sjálfsbjörg var með marktæka fylgni við munnlega prófið Reikning 

hjá feðrum, en það kemur ekki á óvart þar sem undirprófið Reikningur er þekkt fyrir að hafa 

tengsl við verklegan þátt. Undirprófið Hlustun var með marktæka fylgni við verklega prófið 

Ófullgerðar myndir bæði hjá mæðrum og feðrum, sem kemur þó ekki á óvart þar sem 

Ófullgerðar myndir hefur tengsl við munnlegan þátt. Auk þessa hafði Hlustun marktæka 

fylgni við Myndfleti hjá mæðrum og Litafleti hjá feðrum og við Verklega greindartölu bæði 

hjá mæðrum og feðrum. Undirprófið Tal var með marktæka fylgni við verklega prófið 

Litafleti og Verklega greindartölu hjá feðrum. Hjá feðrum hafði Hreyfiþáttur fylgni við 

munnlega undirprófið Þekkingu og Málþáttur hafði fylgni við verklegu prófin Litafleti og 

Ófullgerðar myndir. Þá hafði Málþáttur fylgni við Verklega greindartölu bæði hjá mæðrum 

og feðrum.  

Almennt var samleitin fylgni undirprófa Smábarnalistans við undirpróf WPPSI-RIS og 

Hreyfipróf McCarthy, betri hjá feðrum en mæðrum þó mynstrið hafi verið nokkuð svipað. 

Sundurgreinandi fylgni var betri hjá mæðrum en feðrum, þar sem oftar kom fram fylgni 

undirprófa Smábarnalistans við óskyld undirpróf WPPSI-RIS eða Hreyfipróf McCarthy, hjá 

feðrum en mæðrum. Á heildina litið var fylgnimynstrið nálægt því sem búist var við, þó 

ýmislegt samræmdist ekki væntingum. Það sem skar sig helst úr var að málprófin (Hlustun og 

Tal) hafi ekki haft neina marktæka fylgni við munnleg próf WPPSI-RIS hjá mæðrum. Fylgnin 

var þó til staðar hjá feðrum.  

Gerður var samanburður á meðaltölum WPPSI-RIS og meðaltölum mæðra á 

Smábarnalistanum annars vegar og meðaltölum feðra á Smábarnalistanum hins vegar. Áður 

en þetta var gert var mælitölum Smábarnalistans breytt þannig að þær hefðu meðaltalið 10 og 

staðalfrávikið þrír. Meðaltöl hreyfiprófanna Fínhreyfingar og Sjálfsbjörg voru borin saman 

við meðaltöl verklegu prófanna Myndfletir, Hlutaröðun og Litafletir og meðaltöl málprófanna 

Hlustun og Tal voru borin saman við meðaltöl munnlegu prófanna Líkingar og Setningar. 

Áhersla var þó lögð á fjóra samanburði: Myndfletir – Fínhreyfingar, Myndfletir – Sjálfsbjörg, 

Líkingar – Hlustun og Líkingar – Tal.  

Samanburður var gerður með pöruðu t-prófi til að athuga hvort munur á mati mæðra og 

hlutlausu mati WPPSI-RIS væri marktækur. Marktækur munur er á mati mæðra á undirprófinu 

Fínhreyfingar og meðaltali Myndflata á WPPSI-RIS (t = -2,01, p = 0,05). Einnig er munur á 

mati mæðra á undirprófinu Sjálfsbjörg og meðaltali Myndflata á WPPSI-RIS, og er sá munur 

nálægt marktektarmörkum (t = -1,9, p = 0,07). Þetta gæti þýtt að mæður ofmeti hreyfifærni 

barna sinna, en ekki er hægt að fullyrða um það.  

Einnig var gerður samanburður með pöruðu t-prófi til að athuga hvort munur á mati 

feðra á Smábarnalistanum og hlutlausu mati WPPSI-RIS, væri marktækur. Marktækur munur 

er á mati feðra á undirprófinu Fínhreyfingar og meðaltali Hlutaröðunar (t = 2,5, p = 0,02) og 

Litaflata (t = 2,6, p = 0,02). Eins og áður hefur komið fram hefur undirprófið Myndfletir meiri 

tengsl við hreyfipróf Smábarnalistans en ofantalin próf og því óljóst hversu mikla merkingu 

þessi munur hefur.  

Enginn marktækur munur var á mati mæðra eða feðra við undirprófið Líkingar á 

WPPSI-RIS, en mæður voru þó lengra frá meðaltalinu á báðum undirprófunum (Hlustun og 

Tal). Eins og áður hefur verið tekið fram eru prófin sem borin eru saman í eðli sínu ólík, og 

túlkun niðurstaðna tekur mið af því. Sá munur sem hér kemur fram er ekki umfangsmikill og 

má því draga þá ályktun að mat foreldra á þroska barna sinna sé í góðu samræmi við hlutlaust 

mat fagaðila sem er í samræmi við fyrri rannsóknir (Dinnebeil og Rule, 1994; Einar 

Guðmundsson, Guðrún Ásgeirsdóttir og Sigurður J. Grétarsson, 2001; Einar Guðmundsson, 

Sigurður J. Grétarsson og Aðalbjörg Karlsdóttir, 2000; Sólveig Norðfjörð, 2003; Glascoe, 

2000b; Gudmundsson og Gretarsson, 1993) 

Rannsóknin er nokkrum takmörkunum háð. Úrtakið var frekar lítið (n = 50) og því 

takmarkað hægt að alhæfa út frá niðurstöðum hennar. Þátttaka var að sjálfsögðu valfrjáls og 

því gæti hæglega verið munur á þeim sem samþykktu þátttöku og þeim sem ekki samþykktu 

þátttöku, t.d. hvað varðar áhuga á þroska barna og mikilvægi góðra matstækja. Greindarpróf 

og þroskapróf eru í eðli sínu ólík og meta ólíka færni. Oft er það þannig að undirpróf þeirra 

meta svipaða færni en annað þeirra metur fleira en hitt eða víðari færni. Eðli málsins 

samkvæmt verða tengsl á milli prófanna í samræmi við þetta. 

Niðurstöðurnar gefa til kynna að mæður og feður meti þroska barna sinna á svipaðan 

hátt, þótt mæður meti börnin markvisst lengra komin í þroska en feðurnir. Einnig virðast 

mæður og feður meta þroska barna sinna í góðu samræmi við mat fagaðila, þrátt fyrir 

mögulegar vísbendingar um ofmat af hálfu mæðra. Ljóst er að frekari rannsókna er þörf til að 

skera úr um hvort þar sé um raunverulegt ofmat að ræða. Hafa þarf í huga að norm 

Smábarnalistans eru stöðluð í úrtaki mæðra og því eru mælitölur feðra bornar saman við þau 

norm. Þetta getur haft áhrif á niðurstöður og því mikilvægt að útbúa sérstök norm fyrir feður 

til að hægt sé að styðjast með meiri vissu við niðurstöður mats feðra á þroska barna sinna.  

Viðauki I 

 
  Ágæti fræðslustjóri                                                    
                                                                                                     Reykjavík, vor 2013 
                                                                     

 Nú fer fram rannsókn með það að markmiði að bæta notagildi Smábarnalistans ásamt 
því að bæta við fræðilega umfjöllun um mun á mati feðra og mæðra á þroska barna sinna. 
Rannsókninni er stjórnað af  Einari Guðmundssyni prófessor við Háskóla Íslands en Silja Rut 
Jónsdóttir cand. psych. nemi vinnur verkefnið.  

 
Silja Rut Jónsdóttir mun leggja einstaklingspróf fyrir börn á aldrinum 3 ára (35- 38 

mánaða) á sviði mál- og hreyfiþroska til þess að hægt sé að skoða nákvæmni í mati 
foreldranna á Smábarnalistanum miðað við einstaklingsprófin. Verkefnin verða lögð fyrir 
börnin í einrúmi og flestum börnum finnst gaman að leysa þessi verkefni. Í heildina ætti 
fyrirlögnin að taka um 40 mínútur. Foreldrarnir myndu svara listanum í leikskólanum eða 
heima hjá sér, eftir því hvað hentar. Mikilvægt er að foreldrar beri svör sín ekki saman þegar 
þeir svara listanum. Atriði listans meta mál- og hreyfiþroska barna á aldrinum 15-38 mánaða 
og það tekur um 20 mínútur að svara listanum.  

 
Óskað verður eftir skriflegu samþykki foreldra fyrir þátttöku þeirra og barns. 

Persónuvernd hefur verið tilkynnt um framkvæmd verksins. Nákvæmur aldur barns verður 
skráður en hvorki nafn, fæðingardagur né kennitala. Frumgögnum verður eytt þegar 
tölvuskráningu lýkur og ekki verður hægt að rekja tölvutæk gögn til einstakra barna.  

 
 Með þessu bréfi er formlega óskað eftir þátttöku og stuðningi sveitarfélagsins við 

framkvæmd rannsóknarinnar. Þátttakana felst fyrst og fremst í því að starfsmenn leikskóla 
aðstoði undirritaða við að koma bréfi til foreldra, taki við skriflegu samþykki foreldra fyrir 
þátttöku þeirra og barna þeirra og veiti aðstöðu til fyrirlagnar í leikskólanum. Fyrirlagnir 
prófsins hvíla mikið á góðu samstarfi við þá leikskóla sem lent hafa í úrtaki rannsóknarinnar. 
Við vonum því að þú sjáir þér fært að leggja þessu verki lið með ofangreindum hætti og 
stuðla þannig að bættu starfsumhverfi við leit þroskafrávika hjá íslenskum leikskólabörnum. 

 
 Hafir þú einhverjar spurningar í tengslum við verkefnið er þér velkomið að hafa 

samband við mig Silju Rut Jónsdóttur í síma 8685026 (srj10@hi.is).  
 

Með fyrirfram þakklæti fyrir aðstoðina, 
 
 
___________________________     
Silja Rut Jónsdóttir 
Cand.psych. nemi í sálfræði við   
Háskóla Íslands 

Viðauki II 

 
  Ágæti leikskólastjóri                                                         
                                                                                                     Reykjavík, vor 2013 
                                                                     

 Nú fer fram rannsókn með það að markmiði að bæta notagildi Smábarnalistans ásamt 
því að bæta við fræðilega umfjöllun um mun á mati feðra og mæðra á þroska barna sinna. 
Rannsókninni er stjórnað af  Einari Guðmundssyni prófessor við Háskóla Íslands en Silja Rut 
Jónsdóttir cand. psych. nemi vinnur verkefnið.  

 
Silja Rut Jónsdóttir mun leggja einstaklingspróf fyrir börn á aldrinum 3 ára (35- 38 

mánaða) á sviði mál- og hreyfiþroska til þess að hægt sé að skoða nákvæmni í mati 
foreldranna á Smábarnalistanum miðað við einstaklingsprófin. Verkefnin verða lögð fyrir 
börnin í einrúmi og flestum börnum finnst gaman að leysa þessi verkefni. Í heildina ætti 
fyrirlögnin að taka um 40 mínútur. Foreldrarnir myndu svara listanum í leikskólanum eða 
heima hjá sér, eftir því hvað hentar. Mikilvægt er að foreldrar beri svör sín ekki saman þegar 
þeir svara listanum. Atriði listans meta mál- og hreyfiþroska barna á aldrinum 15-38 mánaða 
og það tekur um 20 mínútur að svara listanum.  

 
Óskað verður eftir skriflegu samþykki foreldra fyrir þátttöku þeirra og barns. 

Persónuvernd hefur verið tilkynnt um framkvæmd verksins. Nákvæmur aldur barns verður 
skráður en hvorki nafn, fæðingardagur né kennitala. Frumgögnum verður eytt þegar 
tölvuskráningu lýkur og ekki verður hægt að rekja tölvutæk gögn til einstakra barna.  

 
 Með þessu bréfi er formlega óskað eftir þátttöku og stuðningi leikskólans við 

framkvæmd rannsóknarinnar. Það felst fyrst og fremst í því að aðstoða undirritaða við að 
koma bréfi til foreldra, taka við skriflegu samþykki foreldra fyrir þátttöku þeirra og barna 
þeirra og veita aðstöðu til fyrirlagnar í skólanum. Fyrirlagnir prófsins hvíla mikið á góðu 
samstarfi við þá leikskóla sem lent hafa í úrtaki rannsóknarinnar. Við vonum því að þú sjáir 
þér fært að leggja þessu verki lið með ofangreindum hætti og stuðla þannig að bættu 
starfsumhverfi við leit þroskafrávika hjá íslenskum leikskólabörnum. 

 
 Hafir þú einhverjar spurningar í tengslum við verkefnið er þér velkomið að hafa 

samband við mig Silju Rut Jónsdóttur í síma 8685026 (srj10@hi.is). Á næstu dögum mun ég 
hafa samband símleiðis og heyra viðbrögð þín um þátttöku leikskólans í verkefninu. 

 
Með fyrirfram þakklæti fyrir aðstoðina, 
 
___________________________     
Silja Rut Jónsdóttir 
Cand.psych. nemi í sálfræði við   
Háskóla Íslands   

Viðauki III 

 
Reykjavík, vor 2013 
Kæru foreldrar/forráðamenn 
 

Tilefni þessa bréfs er að óska eftir upplýstu samþykki fyrir því að barn ykkar taki þátt í 
rannsókn sem undirrituð stendur fyrir. Jafnframt óska ég eftir þátttöku beggja foreldra 
barnsins sem felst í því að fylla út lista um þroska barnsins. 

Rannsóknin er lokaverkefni Silju Rutar Jónsdóttur Cand. Psych. nema við Háskóla 
Íslands, og leiðbeinandi hennar er Einar Guðmundsson prófessor við Háskóla Íslands. 
Markmiðið með rannsókninni er að bæta notagildi smábarnalistans í greiningu og skimun 
frávika í mál- og hreyfiþroska hjá börnum.  

Þið og barnið ykkar hafið lent í úrtaki rannsóknarinnar og þess vegna er mikilvægt 
fyrir framvindu verksins að barnið og foreldrar þess taki þátt. Rannsóknin fer þannig fram að 
mæður og feður fylla út Smábarnalistann. Mjög mikilvægt er að móðir og faðir barnsins svari 
sjálfstætt og beri svör sín ekki saman eða hjálpi hvort öðru að svara listanum. Atriði listans 
meta mál- og hreyfiþroska barna á aldrinum 15-38 mánaða og það tekur um 20 mínútur að 
svara listanum. Silja Rut Jónsdóttir mun leggja mál- og hreyfiþroskapróf fyrir börnin sem taka 
þátt í rannsókninni. Flestum börnum finnst gaman að fást við þessi verkefni. Í heildina ætti 
fyrirlögnin að taka um 40 mínútur. 

Nöfn barnanna verða ekki tilgreind á prófunum sem lögð verða fyrir þau né heldur á 
listanum sem foreldrar svara. Á prófunum kemur fram kyn og nákvæmur aldur barnsins. Á 
meðan gagnasöfnunin stendur yfir verða rannsóknarmenn þó að fá uppgefin nöfn barnanna 
sem taka þátt og tengja nafn sérhvers barns við ákveðið númer á prófunum og listunum frá 
foreldrum. Þetta er nauðsynlegt til að tengja saman barn og foreldra. Þegar barn og foreldrar 
hafa fengið sama númer er nafnalista eytt. Eftir það verður ekki hægt að tengja þroskaprófin 
ákveðnum börnum eða þroskalistann einstökum foreldrum. Rafræn gögn verður ekki hægt að 
tengja einstökum börnum eða foreldrum þeirra. Þau eru því ekki persónugreinanleg. Ekki mun 
koma fram hvaða leikskólar tóku þátt í rannsókninni, aðeins verður greint frá  að leikskólarnir 
voru í Reykjavík.  

Prófunin mun fara fram í leikskóla barnanna og hafa leikskólastjórar viðkomandi 
leikskóla nú þegar gefið samþykki sitt. Einnig hefur fengist leyfi hjá Skóla- og frístundasviði 
Reykjavíkurborgar fyrir framkvæmd rannsóknarinnar og Persónuvernd hefur verið tilkynnt 
um inntak og framkvæmd rannsóknarinnar.   

 Það er von okkar að þið leggið þessu verkefni lið. Ef þið hafið einhverjar spurningar 
eða óskið eftir nánari upplýsingum er hægt að hringja eða senda fyrirspurn til Silju Rutar 
Jónsdóttur (sími: 8685026, netfang: srj10@hi.is).  

Með fyrirfram þakklæti fyrir hjálpina, 

 
___________________________                  
Silja Rut Jónsdóttir  
Cand.psych. nemi í sálfræði við  
Háskóla Íslands 

Ég samþykki eigin þátttöku og barns okkar í  rannsókninni sem lýst er hér að framan. 
 
 
Nafn barns:______________________________________________________________ 
 
 
Nafn leikskóla:___________________________________________________________ 
 
 
Undirskrift 

Móður/forráðamanns:____________________________Dags:__________________ 
 
 
Undirskrift 

Föður/forráðamanns:____________________________Dags:___________________ 

Viðauki IV 

 

8. tafla. Marktektarpróf á meðaltölum mæðra og feðra.  
 

Móðir-faðir Meðaltal Staðalfrávik t-gildi p-gildi 
     

Grófhreyfingar 2,39 9,33 1,47 0,15 
Fínhreyfingar 3,76 11,41 1,89 0,07 
Sjálfsbjörg 2,49 11,46 1,25 0,22 
Hlustun 1,82 9,25 1,13 0,27 
Tal 3,27 8,77 2,15 0,04* 
Hreyfiþáttur 5,15 17,95 1,65 0,11 
Málþáttur 3,85 13,22 1,67 0,10 
Þroskatala 5,39 16,24 1,91 0,07 

* p < 0,05; ** p < 0,01, ***p < 0,001  
 
 

 
9. tafla. Marktektarpróf á meðaltölum mæðra og feðra á mati drengja. 

 
Móðir-faðir Meðaltal Staðalfrávik t-gildi p-gildi 

     
Grófhreyfingar 2,50 9,79 1,14 0,27 
Fínhreyfingar 4,65 12,68 1,64 0,12 
Sjálfsbjörg 1,25 12,13 0,46 0,65 
Hlustun 3,00 9,92 1,35 0,19 
Tal 3,70 9,46 1,75 0,10 
Hreyfiþáttur 5,10 19,72 1,16 0,26 
Málþáttur 4,90 14,05 1,16 0,14 
Þroskatala 5,90 17,82 1,48 0,16 

* p < 0,05; ** p < 0,01, ***p < 0,001  

10. tafla. Marktektarpróf á meðaltölum mæðra og feðra á mati stúlkna.  
 

Móðir-faðir Meðaltal Staðalfrávik t-gildi p-gildi 
     

Grófhreyfingar 2,23 8,97 0,90 0,39 
Fínhreyfingar 2,39 9,43 0,91 0,38 
Sjálfsbjörg 4,39 10,52 1,50 0,16 
Hlustun 0,00 8,15 0,00 1,00 
Tal 2,62 7,90 1,19 0,26 
Hreyfiþáttur 5,23 15,58 1,21 0,25 
Málþáttur 2,23 12,21 0,66 0,52 
Þroskatala 4,62 14,14 1,18 0,26 

* p < 0,05; ** p < 0,01, ***p < 0,001  
 

 
11. tafla. Hlutfylgni Smábarnalistans, samkvæmt mati mæðra, við WPPSI-RIS og hreyfipróf 
McCarthy. Leiðrétt fyrir áhrifum aldurs. 

 
Smábarnalistinn, stig mæðra 

Fyrirlagnir Grófhr. Fínhr. Sjálfsbj. Hlustun Tal Hreyfiþ. Málþ. Þr.tala 
         
Hlutaröðun 0,11 0,32 0,27 0,40* 0,21 0,21 0,29 0,25 
Myndfletir 0,20 0,39* 0,31 0,50** 0,37* 0,32 0,44** 0,39* 
Litafletir 0,30 0,45** 0,60** 0,37* 0,41* 0,50** 0,44** 0,51** 
Ófullg. 
myndir 0,23 0,23 0,21 0,33 0,20 0,18 0,26 0,22 

Þekking -0,36* -0,12 0,01 0,15 0,28 -0,23 0,19 -0,08 
Reikningur 0,31 0,23 0,32 0,29 0,24 0,28 0,29 0,31 
Líkingar -0,03 -0,02 -0,06 0,25 0,19 -0,12 0,25 0,02 
Setningar 0,04 0,25 0,37* 0,36* 0,42* 0,24 0,34* 0,29 
       

Verkleg 
greindartala 0,24 0,40* 0,42* 0,46** 0,34* 0,36* 0,42* 0,41* 
Munnleg 
greindartala -0,03 0,09 0,20 0,33 0,42* 0,05 0,38* 0,18 
Heildartala 
greindar 0,14 0,30 0,36* 0,45** 0,42* 0,25 0,45** 0,35** 
Hreyfipróf 
McCarthy 0,29 0,46** 0,32 0,38* 0,32 0,35* 0,30 0,35* 

* p < 0,05; ** p < 0,01, ***p < 0,001 

12. tafla. Hlutfylgni Smábarnalistans, samkvæmt mati feðra, við WPPSI-RIS og hreyfipróf 
McCarthy. Leiðrétt fyrir áhrifum aldurs. 

 
Smábarnalistinn, stig feðra 

Fyrirlagnir Grófhr. Fínhr. Sjálfsbj. Hlustun Tal Hreyfiþ. Málþ. Þr.tala 
         
Hlutaröðun -0,13 0,33 0,11 0,37* 0,37* 0,09 0,35* 0,20 
Myndfletir -0,02 0,44** 0,23 0,32 0,32 0,27 0,39* 0,36* 
Litafletir 0,15 0,42* 0,49** 0,33 0,32 0,39* 0,44* 0,46** 
Ófullg. 
myndir 0,10 0,27 -0,01 0,34 0,29 0,08 0,30 0,18 

Þekking -0,51** -0,07 -0,24 0,16 0,25 -0,38* 0,15 -0,22 
Reikningur 0,22 0,26 0,42* 0,51** 0,38* 0,32 0,50** 0,43* 
Líkingar -0,22 -0,08 -0,14 0,34 0,36* -0,21 0,34 -0,01 
Setningar -0,09 0,25 0,03 0,24 0,18 0,00 0,09 0,04 
       

Verkleg 
greindartala -0,02 0,43* 0,20 0,39* 0,36* 0,22 0,44* 0,34 
Munnleg 
greindartala -0,24 0,12 -0,01 0,41* 0,44* -0,10 0,41* 0,10 
Heildartala 
greindar -0,13 0,33 0,13 0,44* 0,44* 0,10 0,48** 0,26 
Hreyfipróf 
McCarthy 0,17 0,00 0,23 0,23 0,02 0,12 0,05 0,11 

* p < 0,05; ** p < 0,01, ***p < 0,001 
 


